
MINUTI

Il-Minuti tal-Laqgħa Nru. 24, li saret fil-18 ta’ Novembru 2013,  ġew ikkonfermati.

KORRISPONDENZA

THE CHAIRMAN (Onor. Jason Azzopardi):  Ninforma lill-Kumitat li ċ-Chairman u ċ-Chief Executive Officer (CEO) tal-Enemalta fornewna bl-informazzjoni li konna tlabna.  Dawn se jiġu ċċirkolati; però nixtieq ngħid li, fl-informazzjoni li ngħatat fuq talba tal-Onor. Justyne Caruana, iċ-Chairman tal-Enemalta qed jgħid li stante li hija – se nuża l-kliem eżatt – “commercially sensitive, it is being proposed that such information and reasons remain in camera”.   Jien sinċerament għadni ma qrajthomx għax waslu tard wara nofsinhar wara li kont se nieħu provvedimenti mod ieħor matul il-ġurnata, u allura issa naqrawhom and we take it from there.  

Nistgħu nipproċedu bl-item li għandna fuq l-aġenda.

RAPPORT TAL‑AWDITUR ĠENERALI – AN ANALYSIS OF THE EFFECTIVENESS OF THE ENEMALTA CORPORATION’S FUEL PROCUREMENT (Kont.)

THE CHAIRMAN:  Nitlob li jissejjaħ l-ewwel xhud li għandna llejla, li huwa l-Inġinier Peter Grima.  

L-Inġinier Peter Grima daħal fil-Kamra tal-Kumitat.

THE CHAIRMAN:  Sur Grima, infakkrek li għadek taħt ġurament.  
 
L-Onor. Caruana.

ONOR. JUSTYNE CARUANA:  Sur Grima, l-aħħar darba konna qed nitkellmu fuq is-sodium level, fejn jien għedtlek li kien hemm kunsinni li kienu off spec minħabba li s-sodium levels kienu exceeding the 40 maximum, u inti spjegajtli kif dan jista’ jkun ħafna iktar.

L-INĠ. PETER GRIMA:  Jien spjegajtlek li l-impatt tas-sodium m’huwiex impatt waħdu, imma trid tieħdu in conjuction mal-kontenut tal-vanadium.

ONOR. JUSTYNE CARUANA:  Jien xtaqtek tfakkarni x’kienet il-figura li kont semmejtli tal-maximum level tas-sodium. 

L-INĠ. PETER GRIMA:  Safejn naf jien, kont ikkummentajt fuq shipment wieħed – u tajtu bħala eżempju tipiku – fejn kien hemm exceedance tas-sodium minn 40 għal xi 55 jew viċin is-60, u fl-istess kunsinna, il-vanadium, li l-maximum spec kien 100, kien baxx ħafna, fil-fatt kien fir-range ta’ 20.

ONOR. JUSTYNE CARUANA:  Jiġifieri level of sodium ta’ 55 ma joħloqx problemi lill-magni?

L-INĠ. PETER GRIMA:  No.  Kif spjegajt l-aħħar darba, 55 level of sodium, u anke aktar ...  Jiddependi fuq total ta’ bejn sodium u vanadium.

ONOR. JUSTYNE CARUANA:  Kemm hu l-ispec tas-sodium li l-fuel irid ikollu biex jitħaddmu l-magni tal-Power Station tal-BWSC?

L-INĠ. PETER GRIMA:  L-ispec tas-sodium tal-BWSC huwa in the range ...  Bħala specification aħna nużaw 40, imma l-manufacturer tal-engines jagħti range li, jekk m’iniex sejjer żball, jitilgħu anke sa 60 għad-diesel engines.

ONOR. JUSTYNE CARUANA:  Imma inti ċert jew qed tassumi?

L-INĠ. PETER GRIMA:  M’iniex ċert jekk hux 60 jew 80.

ONOR. JUSTYNE CARUANA:  Jien m’iniex persuna teknika, u allura kelli noqgħod infittex ftit fuq l-Internet, u dħalt ftit fuq il-fuel flexibility, u pereżempju, rajt li jingħad li meta jkollok sodium max ta’ 50 – issa aħna qed nitkellmu fuq specs ta’ 40 –  “longer overhaul intervals of specific engine components may be expected”.

L-INĠ. PETER GRIMA:  Iva, huwa fatt li jekk inti għal diesel engines tuża the upper end tar-range tas-sodium, jista’ jkun li jkun hemm impatt fuq l-engine wear; però inċidenti fejn is-sodium content kien above spec kienu fl-2011 meta d-diesel engines ma kenux qegħdin jaħdmu, imma mill-2011 ‘il quddiem, jiġifieri fl-2012 u fl-2013, is-sodium levels kienu within spec.

ONOR.  JUSTYNE CARUANA:  Jiġifieri 40.

L-INĠ. PETER GRIMA:  Or less.

ONOR. JUSTYNE CARUANA:  Però, li kieku ma baqgħux 40 imma kienu 55, kif qed tgħid inti, kienu jagħmlu l-ħsara.   

L-INĠ. PETER GRIMA:  Ma ngħidx ħsara.  Hija kwestjoni li l-istess bħal fil-boilers, l-impatt tas-sodium fuq id-diesel engines huwa relatat ukoll, jew marbut ukoll, mal-kontenut tal-vanadium.  It-tnejn għandhom effetti li jimxu id f’id f’din ma’ xulxin.   

ONOR. JUSTYNE CARUANA:  Però inti semmejtilna l-2011.  Fl-2012, taf jekk il-fornitura kenitx within spec jew le?

L-INĠ. PETER GRIMA:  Safejn naf jien, fl-2012 u fl-2013 is-sodium content fil-fornituri tal-fuel kien within spec. 
 
Jekk tippermettuli nixtieq nikkorreġi informazzjoni li tajt fl-aħħar seduta fejn, meta tlabtuni kemm kien il-premium ta’ fuel b’0.7% sulphur content u dak b’sulphur content ta’ 1%, tajt mill-memorja ċifra ta’ € 30 per metric tonne.  Kif mort lura l-uffiċċju, vverifikajt u sibt li fl-2012 kien hemm wieħed mill-kuntratti ta’ Trafigura fejn il-premium kien ta’ $ 32.5 per metric tonne; però fl-2011, jiġifieri l-perijodu fejn kien hemm dawk l-erba’ shipments out of spec, il-premium ta’ dak il-kuntratt kien $ 5.5.

ONOR. JUSTYNE CARUANA:  Fix-xhieda tiegħek l-aħħar darba għedtilna li kien hemm kunsinni ta’ fuel li kellhom sulphur content li kien off spec u li kien jeċċedi l-0.7%, u għedtilna li ħadt l-average, hux hekk?

L-INĠ. PETER GRIMA:  Jien għedtilkom li kien hemm erba’ shipments li kellhom sulphur content li kien jaqbeż l-0.7%, u parti mill-ftehim ma’ Trafigura kienet li l-average għal sena ta’ sulphur content kellu jkun ta’ 0.7%.  Riżultat ta’ hekk, l-obbligazzjonijiet tal-Enemalta vis-à-vis n-National Emission Ceilings Directive stajna nilħquhom.

ONOR.  JUSTYNE CARUANA:  Għall-average ħadt l-emissions mill-power stations ta’  Delimara u tal-Marsa flimkien jew individwali?

L-INĠ. PETER GRIMA:  Peress li aħna nieħdu l-average biex inkejlu ħalli naraw jekk aħniex qegħdin niksbu t-targets tan-National Emissions Ceiling Directive, u peress li dik hija xi ħaġa li tapplika għall-Marsa u għal Delimara, allura neħduhom flimkien.

ONOR. JUSTYNE CARUANA:  Jien ippruvajt nikkalkola l-average bil-metodoloġija li nafu, jiġifieri tgħoddhom kollha, imbagħad tagħmel division.  Inti hekk ħdimtha?

L-INĠ. PETER GRIMA:  Le, it is a weighted average, jiġifieri ħadna l-ammont ta’ kull shipment u s-sulphur content tagħhom, u we divided it by total content tax-shipments kollha.

ONOR. JUSTYNE CARUANA:  Fid-dokumentazzjoni li kien bagħtilna s-Sur D’Ambrogio, fl-aħħar paġna li ġġib in-numru 40 fuq in-naħa ta’ fuq, hemm elenkati l-ismijiet tal-vessels bix-shipments li kien hemm.  Jien ippruvajt nagħmel ftit kalkolu biex nara jekk l-average tas-sulphur content jiġix 0.7%.

L-INĠ. PETER GRIMA:  Minn din it-tabella jidhirli li l-average għall-2011 kien ta’  0.693%.

ONOR. JUSTYNE CARUANA:  Però, meta jien għoddejthom kollha imbagħad għamilt division, ma ġiex daqshekk.   

L-INĠ. PETER GRIMA:  Imma inti ħadt il-weighted average, jiġifieri l-volume jew il-weight ...?  

ONOR. JUSTYNE CARUANA:  Iva, ħdimtha skont il-metric tonnes li hawn f’dan id-dokument fornut mill-Enemalta stess.

L-INĠ. PETER GRIMA:  Suppost wasalt għall-figura ta’ 0.693%.

ONOR. JUSTYNE CARUANA:  Lili ġietni 0.729%.

L-INĠ. PETER GRIMA:  Jiġifieri qegħdin ngħidu tal-2011?  

ONOR. JUSTYNE CARUANA:  Skont it-tabella li għandna.

L-INĠ. PETER GRIMA:  Fit-tabella hemm ukoll tal-2010, fejn l-average kien 0.698%: imbagħad hemm minn Jannar 2011 sa Diċembru 2011.
  
ONOR. JUSTYNE CARUANA:  Jien qabbilthom ma’ dak li tkellimna l-aħħar darba, jiġifieri fejn inti għedtilna li, over a period of that year, l-average kien inqas minn 0.7%.  Meta ħdimtha jien – u fil-każ nerġgħu naħdmuha flimkien anke wara l-laqgħa – ġibtha 0.729%.   

L-INĠ. PETER GRIMA:  Nistgħu nerġgħu nivverifikaw l-figuri; però skont it-tabella l-weighted average jidher li kien 0.693%  fl-2011 u 0.698% fl-2010.

ONOR. JUSTYNE CARUANA:  Ħaġa oħra li tkellimna dwarha l-aħħar darba hija li jidher li ma kien hemm ebda option oħra ħlief li naċċettaw off spec fuel, fis-sens li, għalkemm il-pariri ripetutament kienu li konna qed nirċievu fuel li ma kienx according to spec and which amounted to a breach of contract, fejn allura teknikament stajtu twaqqfu l-kuntratt u toħorġu tender oħra, ma sarx hekk minħabba – skont dak li għedtilna l-aħħar darba – constraints, għax kien hemm riskju li nispiċċaw mingħajr provvista ta’ fuel.   

L-INĠ. PETER GRIMA:  U fil-fatt dik hija s-sitwazzjoni; l-istorage capacity tal-Enemalta huwa limitat, speċjalment dak iż-żmien meta konna qegħdin inħaddmu kemm il-Marsa Power Station, kif ukoll Delimara Power Station.  Dak iż-żmien konna qegħdin nippruvaw inġibu cargos li jinqasmu bejn iż-żewġ stations, jiġifieri shipment ta’ 30,000 tonnes li jinqasam parti għal Delimara u parti għall-Marsa in order to minimize the shipping costs.  Riżultat ta’ hekk, il-margin tas-safety kien limitat għal ftit ġranet, massimu ta’ għaxart ijiem, li mhuwiex żmien suffiċjenti li wieħed iġib fuel, anke minn fuq spot markets, tal-istess kwalità.    

ONOR. JUSTYNE CARUANA:  Jien fittixt, u jidher li aħna għandna two fuel oil shore tanks li għandhom volum ta’ bejn wieħed u ieħor 23,000 metric tonnes each, u għandna four gas oil shore tanks li għandhom volum ta’ bejn wieħed u ieħor 6,000 metric tonnes each.    

L-INĠ. PETER GRIMA:  F’Delimara, għandna żewġ tankijiet ta’ 24,000 jew 25,000 tonnes depending on the density ...

ONOR. JUSTYNE CARUANA:  Skont l-informazzjoni li għandi jien, dawn jesgħu 23,000 metric tonnes.

L-INĠ. PETER GRIMA:  It-tankijiet bħala volum huma ta’ 25,000 cubic metres, u allura jiddependi fuq id-density bħala tunnellaġġ ta’ żejt ġo fihom.  F’Delimara għandna wkoll tank żgħir, li dak iż-żmien ma kienx in service, imma llum qiegħed in service, ta’ 5,000 cubic metres.  F’Marsa għandna żewġ tankijiet ta’ 10,000 cubic metres u 4 tankijiet żgħar ta’ 6,000 cubic metres.

ONOR. JUSTYNE CARUANA:  Allura jien ma nistax nifhem kif qed tgħid li ma kien hemm l-ebda alternattiva oħra, mentri fil-fatt fir-realtà kien hemm, għax jekk inti għandek iktar minn tank wieħed, hemm iktar minn xenarju wieħed li tista’ tirrikorri għalih.  Pereżempju, jekk inti għandek supply li se tiġi stivata ġo tank wieħed, tuża dak, imma mbagħad ix-shipment sussegwenti li jkun off spec jista’ anke jitħallat biex jiġi according to spec.  Tista’ wkoll tuża faċilitajiet oħrajn.  Pereżempju, jien hawnhekk għandi ritratt tal-Oil Tanking li s-suppliers tagħhom mhumiex Trafigura.  Allura, kif tgħidilna li ma kienx hemm alternattiva oħra, u konna daharna mal-ħajt li rridu naċċettaw bilfors off spec fuel oil?

L-INĠ. PETER GRIMA:  Il-faċilitajiet tal-Oil Tanking huma faċilitajiet privati, huma mikrijin minn Oil Tanking fuq kirja long term ma’ suppliers oħrajn li għandhom il-markets tagħhom.  Oil Tanking fiha nnifisha m’għandhiex fuel tagħha, għax dik sservi ta’ storage facility għall-fuels ta’ ħaddieħor, u dak il-ħaddieħor m’għandu l-ebda obbligu li jagħti fuel lill-Enemalta.

ONOR. JUSTYNE CARUANA:  Tifhimnix ħażin, mhijiex kwestjoni ta’ obbligu, imma hija kwestjoni li aħna stajna ninnegozjaw magħhom.   

L-INĠ. PETER GRIMA:  Ħafna mill-fuel tal-Oil Tanking, u anke tal-Mediterranean Offshore Bunkering Co. Ltd. (MOBC) meta din tal-aħħar kienet għadha topera, għandu sulphur content ta’ 1% jew aktar, għax il-main market tagħhom huwa l-bunker fuel market mhux il-fuel market għall-power stations.   

ONOR. JUSTYNE CARUANA:  U lanqas il-vapuri li jkun hemm fuq Hurd’s Bank ma jistgħu jkunu a source of supply?

L-INĠ. PETER GRIMA:  Il-vapuri li hemm fuq Hurd’s Bank, ngħidlek l-verità, ma nafx x’tip ta’ fuels għandhom fuqhom, għalkemm smajt li hemm minnhom li huma bil-gas oil, u hemm minnhom bil-gasolene, però ma nafx jekk hemmx minnhom li għandhom heavy fuel oil b’0.7% sulphur content.    

ONOR. JUSTYNE CARUANA:  Jien qed ngħidlek dawn l-affarijiet biex nurik li mhuwiex il-każ li l-Enemalta kienet veru daharha mal-ħajt.  Jien sinċerament għandi dubji serji għaliex l-Inġ. Karl Camilleri baqa’ jippersisti li jieħu that course of action, minkejja li intom kontu qed tagħtuh pariri mod ieħor.  L-aħħar darba qisek ippruvajt tbenġilhieli li ma kienx hemm triq oħra, u jien illum qed nistaqsik dawn l-affarijiet għax, fl-opinjoni tiegħi, dawn huma toroq oħra li l-Inġ. Karl Camilleri seta’ jieħu.   

L-INĠ. PETER GRIMA:  Jien ma nafx x’tip ta’ investigazzjoni għamel l-Inġ. Camilleri, però li nista’ ngħid jien hu li l-possibilità li, at short notice, you reject a cargo, imbagħad tmur u ssib cargo ieħor ta’ fuel b’sulphur content ta’ 0.7% huwa diffiċli ħafna.  Il-maġġor parti tal-fuel oil li huwa available on the spot market at best huwa 1%, u most likely bejn 2.7% u 3.5%.

ONOR. JUSTYNE CARUANA:  I differ, u ngħidlek għalfejn.  Hawnhekk aħna m’aħniex qed nitkellmu fuq consignment waħda, imma qed nitkellmu fuq diversi consignments, waħda wara l-oħra, li intom kontu tafu dwarhom.  Tant hu hekk li intom, bħala Enemalta, lħaqtu ftehim ma’ Trafigura, li mbagħad sussegwentement obbligat ruħha li tfornikom bi fuel b’sulphur content ta’ 0.7%, għax ma kenitx qed tagħmel hekk.  U kien hemm kunsinni li kienu jmissu l-1%.   

L-INĠ. PETER GRIMA:  Minn dawk l-erba’ kunsinni kien hemm xi wħud li kienu kważi 1%.

ONOR. JUSTYNE CARUANA:  Jiġifieri l-argument li qed tagħmel inti, fl-opinjoni tiegħi, ma jreġix.  M’iniex qed ngħid li huwa tort tiegħek, però Karl Camilleri, in view ta’ dak li qed ngħidlek issa jien, veru li kien dahru mal-ħajt tant li ma setax jagħmel mod ieħor?

L-INĠ. PETER GRIMA:  Jekk wieħed jara l-istorage capacity tal-Enemalta u d-diffikultà li ġġib fuel b’sulphur content ta’ 0.7% at short notice, naħseb li ma tantx kellu alternattiva;  però hu jista’ jitkellem għalih innifsu.  Ma nara ebda vantaġġ li nirrifjutaw shipment ta’ 0.79% jew 0.89% jew 0.9% sulphur content, biex nieħdu shipment ta’ 1% jew 2.7%.

ONOR. JUSTYNE CARUANA:  Inti taf li kien hemm e-mails li kienu qed jiġu ċċirkolati, tant li kont qed tiġi kkuppjat u kont qed tieħu rwol attiv ħafna fil-kwestjoni.

L-INĠ. PETER GRIMA:  Kif spjegajt l-aħħar darba, dak iż-żmien konna qegħdin naraw tiżviluppa sitwazzjoni li seta’ kellha impatti negattivi ħafna kieku kellha tkompli, u allura ridna nipproteġu lilna nfusna: però ovvjament wieħed jaġixxi shipment by shipment; għax ikun hemm one shipment out of spec ...

ONOR. JUSTYNE CARUANA:  Ma kienx hemm wieħed, imma kien hemm erbgħa.

L-INĠ. PETER GRIMA:  Imma konna nafu li kien hemm erbgħa mar-raba’ shipment: mal-ewwel shipment ma konniex nafu li kien se jkun hemm tlieta oħra; seta’ kien hemm tlieta oħra, u seta’ kien hemm 10 oħra.

ONOR. JUSTYNE CARUANA:  Imma għaliex ittollerajtu li jkun hemm erba’ shipments?  L-ewwel nett, il-prodott ħallasna għalih kollha kemm aħna, inkluż int; it-tieni, kull shipment ħażin li kien hemm intuża b’dannu kbir mhux biss għall-ambjent, imma anke għas-saħħa tal-bniedem; it-tielet, it-track record tal-kumpanija stess li ripetutament kienet qed tidħak bl-Enemalta; u r-raba’, li Trafigura ripetutament kienet tiġi taqa’ u tqum li kienet qed tikser l-obbligu kuntrattwali.  Inti taħseb li dan huwa mod serju li timxi bih, meta intom stess kontu qed tiġbdu l-attenzjoni li ripetutament din hija sitwazzjoni intollerabbli?  Allura, kif fl-e-mails għedt li hija intollerabbli, u issa għax qiegħed quddiemna hawnhekk donnok qed tipprova tiġġustifika dan kollu, mentri l-ħsara kollha li saret hija waħda sostanzjali mhux biss għas-saħħa tal-bniedem, imma anke għar-reputazzjoni ta’ kulmin kien involut fl-istorja, inkluż inti bħala bniedem professjonist?

L-INĠ. PETER GRIMA:  Kif spjegajt l-aħħar darba, l-e-mails nkitbu fi żmien meta ma konniex nafu x’se jiġri fil-futur, u allura kien hemm ċertu element ta’ urġenza fejn ridna nieħdu passi u nirrisolvu s-sitwazzjoni.  

ONOR. JUSTYNE CARUANA:  Ma ħadtux passi.

L-INĠ. PETER GRIMA:  Passi ttieħdu għax Trafigura kienu ġew immultati ...   

ONOR. JUSTYNE CARUANA:  Imma wara r-raba’ darba!

L-INĠ. PETER GRIMA:  U wara li ġie mmultat, ma reġax bagħat kunsinna oħra off spec.   Id-diskors tiegħi llum huwa sa ċertu punt influwenzat mill-hindsight, għax illum jien naf x’ġara.

ONOR. JUSTYNE CARUANA:  Anke dakinhar kont taf, għax f’kull kunsinna, inti l-ewwel wieħed, kont tirreaġixxi b’mod aħrax u tgħid li Trafigura kienet qed taġixxi b’mod li mhuwiex tollerabbli.   

L-INĠ. PETER GRIMA:  Jien stajt nirreaġixxi aħrax jew mhux aħrax wara li kien hemm r-raba’ shipment: wara l-ewwel shipment, kulma kelli f’idejja kienet l-evidenza tal-... 

ONOR. JUSTYNE CARUANA:  Trid insibu l-e-mails?

L-INĠ. PETER GRIMA:  Jien naċċetta li hemm l-e-mails, imma li qed ngħid jien hu li, wara l-ewwel shipment, tkellimt fuq l-ewwel shipment.  Wara t-tieni shipment, tkellimt fuq l-ewwel u t-tieni shipment.  Ma stajtx nitkellem fuq ir-raba’ shipment mat-tieni shipment, għax ir-raba’ shipment kien għadu ma sarx.   

ONOR. JUSTYNE CARUANA:  Hawn e-mail datata 8 ta’ Lulju 2011 mibgħuta minn Philip Borg, u qed tiġi kkupjat inti wkoll, fejn qed jingħad hekk:

Dear CEO

I have talked to George and told him of our disappointment on how they are handling the issue.   

Imbagħad aktar tard qed jingħad hekk:

I told him that he will be reducing the quantity to the minimum this time so as to minimize our damages.   

X’inhuma dawn id-damages li qed jirreferi għalihom Philip Borg?

L-INĠ. PETER GRIMA:  Nassumi li kien qed jirreferi għal li għandna nimminimizzaw ix-shipment li kien imiss ħalli nkunu nistgħu nħalltuha mal-kunsinna li kellna fl-istorage tanks, ħalli b’hekk kien ikollna fuel b’sulphur content viċin kemm jista’ jkun il-0.7% jew almenu l-exceedance ikun minimized.   

ONOR.  JUSTYNE CARUANA:  Imma b’li kellkom intom diġà!

L-INĠ. PETER GRIMA:  Iva.  Kif spjegajtlek l-aħħar darba, aħna rridu nikkonformaw legalment ma’ tliet direttivi: waħda minnhom hija il-fuel sulphur content li huwa 1%, it-tieni hija l-emissions mill-impjant li anke bil-0.85% sulphur nistgħu nilħquhom, u t-tielet hija n-National Emmission Ceiling Directive li huwa a cumulative total ta’ sena, u li għalih għandna bżonn fuel b’sulphur content ta’ 0.7%.    

ONOR. JUSTYNE CARUANA:  Imma meta qed jingħad “minimise our damages” qed jirreferi wkoll għal damages finanzjarji?

L-INĠ. PETER GRIMA:  Pjuttost naħseb li uża dik il-kelma – ovvjament ikun aħjar jekk tistaqsi lilu – bħala mezz biex jgħid lis-supplier li din tal-out of spec fuel ma kenitx xi ħaġa li konna kuntenti biha, imma konna qegħdin naċċettawha għax ma kellniex alternattiva.

ONOR. JUSTYNE CARUANA:  Ma naqbilx.  Fl-aħħar seduta, l-Onor. Luciano Busuttil ġibidlek l-attenzjoni għall-particles li joħorġu miċ-ċumnija, u anke għamillek riferenza għat-trab iswed.  Konna qegħdin nitkellmu fuq il-vanadium, il-magnesium eċċ.

L-INĠ. PETER GRIMA:  Meta jkun hemm kwestjonijiet ta’ trab iswed, aħna dejjem nesiġu mal-MEPA, bħala awtorità indipendenti minna, biex televa samples mingħandna, flimkien ma’ samples mit-trab iswed li jkun hemm fit-toroq jew fuq il-bjut tan-nies, u janalizzahom għall-vanadium – għax iż-żjut li nużaw aħna dejjem ikollhom vanadium content – u allura, jekk ma jinstabx vanadium fit-trab iswed, ifisser li x’aktarx dak it-trab iswed ma jkunx ġie mingħandna imma jkun ġie minn sors ieħor.

ONOR. JUSTYNE CARUANA:  Hemm xi committee board tal-lokalità li janalizza dawn l-affarijiet?

L-INĠ. PETER GRIMA:  M’iniex ċert għalxiex qed tirreferi.

ONOR. JUSTYNE CARUANA:  Ma nafx jekk smajtx li kien hemm kumitat parlamentari dwar it-trab iswed, u meta jkun hemm istanzi ta’ trab iswed ikun hawn dan it-tip ta’ bord, u jiltaqa’ biex jiddiskuti l-issue u anke jagħmel l-analiżi meħtieġa.   

L-INĠ. PETER GRIMA:  L-analiżi ssir jew fil-laboratorju tal-Università, jew anke f’laboratorju barra minn Malta, u ssir primarjament għal żewġ metalli li dejjem isiru ... 

ONOR. JUSTYNE CARUANA:  Inti pparteċipajt xi darba f’dan it-tip ta’ strutturi?

L-INĠ. PETER GRIMA:  F’kumitati li jintlaqgħu biex jiddeliberaw fuq il-black dust, qatt ma pparteċipajt.  Is-sena l-oħra kont tlajt quddiem is-Select Committee tal-Parlament, u kont tajt ix-xhieda tiegħi skont l-informazzjoni li kellna min-naħa tal-Enemalta.

ONOR. JUSTYNE CARUANA:  Grazzi.

THE CHAIRMAN:  Sur Grima, se nagħmillek statement u nixtieqek tgħidli jekk huwiex korrett jew le, u jekk inti m’intix f’pożizzjoni li twieġbu minħabba li mhux fil-kompetenza tiegħek, nitolbok tgħidli lil min għandi nagħmlu.  Fuq il-każ tal-multa ta’ $ 0.25 miljun li ġiet imposta fuq Trafigura minħabba dan l-consignment ta’ fuel li kien out of spec, jekk ngħidlek li, wara l-impożizzjoni ta’ dik il-multa, qatt ma kien hemm consignments li kienu out of spec, xi tgħidli?

L-INĠ. PETER GRIMA:  Wara l-impożizzjoni tal-multa – l-agreement kien iffirmat f’Novembru, però kien backdated għal Settembru 2011 – ma kellniex shipments li kienu out of spec fuq sulphur.

THE CHAIRMAN:  Jiġifieri wara l-impożizzjoni ta’ dik il-multa f’Settembru 2011, ma kienx hemm shipments li kienu out of spec.  

L-INĠ. PETER GRIMA:  Correct.

ONOR. JUSTYNE CARUANA:  Xtaqt nistaqsi xi ħaġa fuq il-premium għax l-aħħar darba tkellimna fuq premium mod, u issa qed jgħidilna premium mod ieħor.  Meta tikkunsidra li ħallasna premium biex ikollna 0.7% sulphur u ma ħadnihx, jiġifieri ħallasna l-premium għal xejn?

L-INĠ. PETER GRIMA:  Aħna ħallasna premium għal shipment ta’ fuel b’sulphur content ta’ 0.7% jew inqas.  Kien hemm erba’ shipments fejn is-sulphur content kien iktar minn 0.7%.  Il-kuntrattur, apparti milli kellu jħallas il-multa ta’ $0.25 miljun – li kienet multa b’intenzjoni punittiva iktar milli biex tpatti għad-danni – kien obbligat iforni provvisti ta’ żejt b’kontenut ta’ sulphur b’mod li l-average tas-sulphur content thoughout the year kien ta’ 0.7%.  Allura, provvdielna fuels b’sulphur content ... 

ONOR. JUSTYNE CARUANA:  Tiġġustifikax il-ħażin.

L-INĠ. PETER GRIMA:  M’iniex qed niġġustifikah, imma qed nispjega x’jgħid l-agreement.

ONOR. JUSTYNE CARUANA:  Ħalli ngħidlek l-obbligu kuntrattwali ta’ Trafigura x’kien.  Jiddispjaċini li qed nieħdok b’dan il-mod, imma ma tistax tiġġustifika l-ħażin!   Trafigura obbligaw ruħhom from day one li jfornu 0.7% maximum sulphur u m’għamlitux.

L-INĠ. PETER GRIMA:  Dak mhuwiex qed jiġi kkontestat.

ONOR. JUSTYNE CARUANA:  Il-fatt li wara li ġew immultati, Trafigura obbligaw ruħhom li jfornu fuel b’0.7% sulphur content m’għamlu xejn to be praised for.  Kulma għamlu kien li assumew l-obbligi kuntrattwali tagħhom.  Jekk, minflok 0.7% sulphur content, tawhulna b’0.4% sulphur content, m’għamlulna l-ebda pjaċir, għax il-ħsara li saret ma pattewhiex.  Jekk aħna ħallasna premium ta’ $ 5.5 per metric tonne, u ma ħadniex fuel b’0.7% sulphur content, aħna ħallasna għal xejn.  Issa ħu paċenzja, aqbad ftit l-ammont ta’ metric tonnes kollha li xtrajna b’sulphur content exceeding 0.7%, u kkalkolali kemm ħallasna premium għal xejn.  

L-INĠ. PETER GRIMA:  Bħalissa m’għandix calculator, però se nipprova ...

ONOR. JUSTYNE CARUANA:  Mela tridx nakkalkulahielek jien?  Fl-2010, kellna 186,642 metric tonnes ta’ fuel li kien out of spec, u fl-2011 kellna 101,692 metric tonnes, total ta’ 288,334 metric tonnes.  Agħmilhieli bil-kalkolu li qed tgħidilna inti, ta’ $ 5.5, u ara jiġix jammonta għal miljuni ta’ dollars.  Mhux $ 250,000, imma aktar minn $1 miljun!

L-INĠ. PETER GRIMA:  Kif diġà għedlek, il-fatt li Trafigura kienu obbligati jipprovdu żejt b’sulphur content ta’ 0.7%, u naqsu milli jipprovdu dan, mhijiex in contestation.  Huma kellhom jipprovdu żejt b’kontenut ta’ sulphur inqas minn 0.7% biex ...

ONOR. JUSTYNE CARUANA:  Dak seta’ jagħmlu anytime, għax il-kuntratt isemmi 0.7% maximum, m’għandekx minimum, jiġifieri dawn m’għamlulna l-ebda pjaċir, sempliċement aderixxew mal-obbligu kuntrattwali li in forza tal-ispecifications ħadu t-tender huma,  imbagħad ġew jaqgħu u jqumu minn dawn l-obbligi kuntrattwali.  Mhux talli hekk, talli tajtuhom ċans wara l-ieħor, u xorta baqgħu jieħdu l-kuntratti huma.  

L-INĠ. PETER GRIMA:  Kif spjegajt l-aħħar darba u nerġa’ nirrepeti llum, l-inċidenti li ġraw f’2011, skont Trafigura, ġraw għax kien hemm sitwazzjoni ...

ONOR. JUSTYNE CARUANA:  Le, meta ġie jixhed Alex Tranter kien qal li dik kienu diġà għamluha dik, u kien hemm perijodu fejn Trafigura ma tħallewx jibbidjaw.  Jiġifieri, mhijiex marbuta ma’ dawn l-avvenimenti internazzjonali li ħadd m’għandu kontroll fuqhom.

L-INĠ. PETER GRIMA:  L-avvenimenti li qed nitkellem fuqhom jien mhumiex l-avvenimenti li forsi tkellem dwarhom is-Sur Tranter.  Jien qed nitkellem fuq l-avvenimenti tal-2011, fejn kien hemm erba’ shipments li kienu out of spec fuq sulphur, u li anke jekk Trafigura ma qalulniex li kien hemm problema fis-swieq, kienet xi ħaġa li kulmin kien jara l-aħbarijiet kien jaf bihom.  Kien kriżi fil-Libja, kien hemm ħsara estensiva fl-infrastruttura tal-elettriku ġol-Ġappun ...

ONOR. JUSTYNE CARUANA:  Mr Chairman, qed nurta ħafna ruħi li x-xhieda kollha qed jippruvaw jiġġustifikaw l-obbligi kuntrattwali assunti from day one.  Inti ġej mill-kamp legali bħali, u taf li a breach of contract is a breach of contract.  Issa dan mhuwiex breach of contract komuni, imma qed nitkellmu fuq supply ta’ livelli stipulati bil-liġi li, meta jiġu eċċeduti, jikkawżaw ħsara fuq is-saħħa tal-bniedem.  Ma nistgħux nkunu lenient, u jien żgur li ma nistax naċċetta din is-sitwazzjoni, u qed nurta ħafna ruħi b’dan it-tip ta’ atteġġjament.  Ma nistax ma nkunx urtata b’dan it-tip ta’ atteġġjament.

THE CHAIRMAN:  Onor. Caruana, li rrid ngħid jien mhuwiex li għandna nkunu lenient.  Jien qed ngħid li, peress li issa ilna fuq dan ix-xhud fuq tliet sigħat prattikament fuq l-istess punt, naħseb li ġie eżawrit.  Imbagħad wieħed jislet il-konklużjonijiet li hemm bżonn jislet, imma jekk il-punt sar ad nauseum imbagħad wieħed ... 

L-Onor. Fenech Adami.

ONOR. BEPPE FENECH ADAMI:  Sur Grima, inti aware tal-Quality of Fuels Regulations?

L-INĠ. PETER GRIMA:  Iva.

ONOR. BEPPE FENECH ADAMI:  Inti aware tal-Large Combustion Plants Regulations?  

L-INĠ. PETER GRIMA:  Iva.

ONOR. BEPPE FENECH ADAMI:  U int aware ukoll tan-National Emissions Ceilings for Certain Atmospheric Pollution Regulations?

L-INĠ. PETER GRIMA:  Iva, t-tlieta li huma huma traspożizzjonijiet tad-Direttivi Ewropej fil-Liġi Maltija.

ONOR. BEPPE FENECH ADAMI:   Aħna għandna tliet Legal Notices which transpose il-liġi Ewropea f’dak li għandu x’jaqsam ma’ emissions.   

L-INĠ. PETER GRIMA:  Waħda minnhom mal-kontenut tas-sulphur fil-fuels, u t-tnejn l-oħra mal-emissions tas-sulphur dioxide, u anke emissions ta’ gassijiet oħrajn.

ONOR. BEPPE FENECH ADAMI:  U għandi nifhem li dawn ir-regulations huma regulations li jistabbilixxu minimi u massimi.

L-INĠ. PETER GRIMA:  Primarjament jistabbilixxu maximum levels jew level tas-sulphur li hemm fil-fuel, jew maximum level tas-sulphur dioxide emissions fuq bażi average ta’ 48 hours, jew inkella għal bażi ta’ medja kumulattiva fuq sena.

ONOR. BEPPE FENECH ADAMI:  Mela hemm standards Ewropej ta’ x’jista’ jkun il-livell ta’ sulphur fil-fuel.  

L-INĠ. PETER GRIMA:  Il-Kummissjoni Ewropea u l-Parlament Ewropew li qed jgħaddu dawn id-direttivi qed jagħmluha bl-ambizzjoni li s-saħħa pubblika u l-kwalità tal-arja pubblika jiġu ssalvagwardati, u dak hu l-għan ewlieni ta’ dawn it-tliet direttivi.

ONOR. BEPPE FENECH ADAMI:  U aħna l-istandards Ewropej għamilnihom standards tagħna.  Naqblu?   

L-INĠ. PETER GRIMA:  Naqblu.

ONOR. BEPPE FENECH ADAMI:  Jissemma l-0.7% sulphur content bħala dak li għandu jkun hemm fil-consignments taż-żejt ...

L-INĠ. PETER GRIMA:  Il-0.7% huwa specification tal-Enemalta bbażat fuq il-ħtieġa li aħna nlaħħqu mal-emissions tas-sulphur dioxide taħt in-National Emissions Ceiling Directive.

ONOR. BEPPE FENECH ADAMI:  Il-0.7% kemm hu ‘l bogħod mill-maximum?  X’inhuma l-parametri tal-istandards Ewropej?

L-INĠ. PETER GRIMA:  Il-maximum sulphur content tal-fuel li jintuża on land u coastal areas, u fl-areas fejn hemm special areas of environmental protection fuq il-baħar, huwa 1%.   

ONOR. BEPPE FENECH ADAMI:  Applikabbli għall-Power Station tagħna?
L-INĠ. PETER GRIMA:  Applikabbli għall-Power Station tagħna; però l-Power Station tagħna għandha żewġ direttivi oħra ma’ xiex trid tikkonforma.  Waħda minnhom hija l-Large Combustion Plan Directive li tistipula l-maximum sulphur dioxide emissions in milligrams per cubic metre fuq perijodu medja ta’ 48 hours, u biex nikkonformaw ma’ dak il-limit għandna bżonn nużaw żjut b’sulphur content ta’ bejn wieħed u ieħor 0.5% sulphur.

ONOR. BEPPE FENECH ADAMI:  Mela sa 0.85% sulphur content xorta nkunu għadna fil-parametri Ewropej.   

L-INĠ. PETER GRIMA:  Iva.

ONOR. BEPPE FENECH ADAMI:  Allura meta l-Enemalta titlob 0.7% sulphur content, tkun qed titlob livell ta’ sulphur li huwa inqas minn dak permessibbli mill-Unjoni Ewropea?

L-INĠ. PETER GRIMA:  Mhux eżattament.  Għal dawk iż-żewġ direttivi, iva; imma biex nilħqu n-National Emissions Ceiling Directive, irid ikun hemm on average 0.7% sulphur.  Meta tqis il-kwantità ta’ fuel li naħarqu, biex nilħqu l-metric target tonnes per annum of sulphur dioxide li huwa taħt, irridu fuel b’0.7% sulphur content, però mhux bilfors 0.7% sulphur għal kull qatra żejt li jinħaraq: jista’ jkun li jkun hemm fuel fejn is-sulphur content ikun inqas, u dan ipatti għal dak il-fuel fejn is-sulphur content ikun iktar.

ONOR. BEPPE FENECH ADAMI:  Stabbilixxejna li hemm tliet Legal Notices li jirriflettu tliet direttivi Ewropej.  Allura jien korrett jekk ngħid li l-consignments kollha ta’ żejt li kellhom iktar sulphur content minn dak li kien speċifikat fit-tender, kienu jaqgħu fil-parametri tad-direttivi kollha li jirregolaw is-sulphur content fiż-żejt li nimpurtaw?   

L-INĠ. PETER GRIMA:  Iva; fil-fatt l-aħħar darba kont spjegajt li l-ewwel direttiva jew l-ewwel Legal Notice tal-maximum sulphur content in fuel ilħaqniha għax qatt ma qbiżna l-1%.  Fir-rigward tat-tieni waħda, kien hemm exceedance ħames darbiet f’sena tal-maximum limit tal-Large Combustion Plan Directive, però d-direttiva stess tagħti lok li biex tikkonforma mad-direttiva, 97% tal-measurements iridu jkunu below the limit.  Peress li rnexxielna, permezz tal-agreement li ġie impost fuq Trafigura, inġibu l-medja tas-sulphur content inqas minn 0.7% throughout the year, jiġifieri taking into account the above spec and the below spec and the weighted average, it-total sulphur dioxide emissions li huwa kkontrollat min-National Emissions Ceiling Directive ġie rispettat ukoll.

ONOR. BEPPE FENECH ADAMI:  Dawn id-direttivi jitkellmu fuq perijodu ta’ żmien u averaging?

L-INĠ. PETER GRIMA:  Iva.

ONOR. BEPPE FENECH ADAMI:  Dawn id-direttivi jitkellmu fuq averaging fuq perijodu għax il-verità hija li fil-prattika jkollok kunsinni li jkunu daqsxejn inqas, kif ukoll kunsinni li jkunu daqsxejn iktar mill-ispec, u allura it reflects reality x’jiġri on the ground li you cannot go on a one to one delivery, but you have to go on an average over a period of time.   

L-INĠ. PETER GRIMA:  Naħseb li għandek raġun fuq dan, u hemm ukoll raġuni oħra għalfejn isir hekk.  Ħafna mill-impatti tas-sulphur dioxide fl-atmosfera huma impatti riżidwali, jiġifieri mhumiex impatti immedjati.  Allura jekk inti għandek emissions li huma għoljin u emissions li huma baxxi, fin-natura jpattu għal xulxin.

ONOR. BEPPE FENECH ADAMI:  Ngħid sew li hemm awtoritajiet lokali, bħall-MEPA u l-Malta Resources Authority (MRA), li jimmoniterjaw?

L-INĠ. PETER GRIMA:  Il-MEPA jimmoniterjaw l-emissions to air u l-emissions għall-baħar, u l-MRA jimmoniterjaw il-kwalità tal-fuel, jiġifieri s-sulphur content in fuel.

ONOR. BEPPE FENECH ADAMI:  U allura ngħid sewwa li, kemm mill-monitoring tal-MEPA, kif ukoll mill-monitoring tal-MRA, jirriżulta li fuq dan il-perijodu s-sulphur content ssodisfa l-kriterji ta’ dawk id-direttivi, u ssodisfa wkoll il-kriterji mposti mill-MEPA u mill-MRA?  

L-INĠ. PETER GRIMA:  Iva, through 2011 aħna ma qbiżnix il-limits stabbiliti mill-liġi.   Jekk tippermettili, ngħid ukoll li d-Direttiva, u anke l-Legal Notice Maltija, tipprovdi li, jekk ikun hemm introduzzjoni ta’ low sulphur fuels għal perijodu twil, u li jista’ jiġi ppruvat li veru hemm din l-introduzzjoni, il-competent authority, li f’dan il-każ hija l-MEPA, tista’ tagħti permess lill-operatur, jiġifieri lill-Enemalta, li jaħdem sa sitt xhur bi fuels li huma out of spec fuq sulphur, għas-sempliċi raġuni li kulħadd jaf kemm hija importanti l-provvista tal-elettriku.

ONOR. BEPPE FENECH ADAMI:  Mela stabbilixxejna li qegħdin fil-parametri legali ta’ x’għandu jkun is-sulphur content.  Issa ejjew nitkellmu fuq l-aspett finanzjarju.  Id-darba l-oħra inti semmejt li dan il-pajjiż m’għandux storage biżżejjed, fis-sens li m’għandux il-kapaċità li jekk hemm kunsinna li ġiet off spec, jaqbad u jmur ifittex x’imkien ieħor, u jġib kunsinna oħra, eċċ.   Biex pajjiżna jkollu l-fakultà, il-lussu, jew ma nafx x’tista’ ssejħilha, li f’istanzi bħal dawn ikollu backup, x’inhuma l-implikazzjonijiet?  Xi trid tibni?  Kemm trid tonfoq flus?  Kemm trid tibni tankijiet, u fejn jistgħu jinbnew dawn it-tankijiet?  Inti l-aħħar darba għedt li m’għandniex the luxury li jekk tiġi kunsinna off spec, aħna nirrifjutawha.  Issa biex ikollna din l-opportunità, x’inhuma l-implikazzjonijiet fis-sens ta’ spazju u f’termini ta’ investiment? 

L-INĠ. PETER GRIMA:  F’termini ta’ investiment, hemm bżonn ta’ miljuni biex jinbnew it-tankijiet. 

ONOR. BEPPE FENECH ADAMI:  Imma kemm miljuni?  Naturalment mingħajr ma tkun preċiż.

L-INĠ. PETER GRIMA:  Jekk qegħdin ngħidu fuq ħażna ekwivalenti għal 30 ġurnata konsum, probabbilment qegħdin nitkellmu fuq €4 jew €5 miljun bħala kapital biex jinbnew it-tankijiet, bis-civil works u b’kollox, imma jekk ikun hemm bżonn ta’ pipelines, dawk ikunu over and above.  Iktar milli l-capital cost tat-tankijiet innifishom huwa l-cost taż-żejt.  Inutli li tkun bnejt tank li jieħu 50,000 tunnellata u ħallejtu vojt.  U naturalment il-50,000 tunnellata żejt iqumu l-flus ukoll.

ONOR. BEPPE FENECH ADAMI:  Allura biex nindirizzaw din ix-shortage, kemm trid tinvesti l-Enemalta biex tevita din is-sitwazzjoni?

L-INĠ. PETER GRIMA:  Rough calculation, għal 30 ġurnata qed titkellem viċin il-€ 35 miljun u l-€ 40 miljun bejn civil works, tankijiet u żejt.  Barra minn hekk tkun trid ukoll iżżomm iż-żejt sħun għax huwa heavy fuel oil, u meta jkun kiesaħ jagħqad u ma jifflowjax.

ONOR. BEPPE FENECH ADAMI:  Allura biex l-Enemalta jkollha l-fakultà li meta tidħol kunsinna ta’ żejt off spec tmur għand terzi biex ma tibqax marbuta ma’ Trafigura jew għal min ikun, trid tagħmel outlay ta’ €40 miljun. 

L-INĠ. PETER GRIMA:  Jew inkella tista’ tikri tankijiet, pereżempju mingħand l-Oil Tanking, li safejn naf jien għandha t-tankijiet tagħha kollha mikrijin lil ditti oħrajn, jiġifieri tkun trid tibni t-tankijiet għalina, u mbagħad aħna, minflok noħorġu l-kapital, inħallsu għall-kiri tat-tankijiet.   

ONOR. BEPPE FENECH ADAMI:  U kieku kelli nistaqsik biex taħseb għal xahar ...?

L-INĠ. PETER GRIMA:  M’għandix idea, għax il-kiri ta’ tankijiet mhijiex il-linja tiegħi.

ONOR. BEPPE FENECH ADAMI:  Semmejt ukoll li għandek bżonn l-infrastruttura ta’ pipeline, whatever.  Realistikament, dawn jistgħu jibnew fejn it-tankijiet eżistenti?   

L-INĠ. PETER GRIMA:  Jistgħu jibnew fejn it-tankijiet eżistenti; però l-Enemalta tkun trid titlob lill-Gvern jagħmel esproprjazzjoni tal-art, għax l-art hija privata.  Hemm art li hija tal-Enemalta li hija reklamata, u biex isiru t-tankijiet hemmhekk tkun trid piling estensiv, li l-valur tas-civil works għalihom jitla’ ħafna iktar minn dawk li kont stmajt.   
ONOR. BEPPE FENECH ADAMI:  Jiġifieri, biex tagħmel dan, l-Enemalta trid jew tesproprja l-art mill-privat u tħallas għaliha, jew inkella trid tuża art reklamata li tqum il-miljuni f’dak li għandu x’jaqsam ma’ piling biex tissoda l-bażi.  Fl-expertise tiegħek, sabiex jiġu evitati sitwazzjonijiet bħalma kellna, tagħti parir lill-Enemalta to go down this route u tagħmel dan l-investiment?

L-INĠ. PETER GRIMA:  Fil-pożizzjoni finanzjarja li tinsab fiha l-Enemalta – mhux illum biss, imma anke fis-snin li għaddew – definittivament m’għandhiex ir-riżorsi li tagħmel dan.

ONOR. BEPPE FENECH ADAMI:  But does it make business sense or not?

L-INĠ. PETER GRIMA:  It doesn’t make business sense għax it’s a risk mitigation measure li, meta tħares lejn l-istorja tax-shipments, tara li fl-2011 kien hemm erba’ shipments, fl-2012 ma kien hemm xejn, u fl-2013 ma kien hemm xejn.   

ONOR. BEPPE FENECH ADAMI:  Jiġifieri anke kieku minflok dejn l-Enemalta kellha ħafna, ħafna, ħafna flus, xorta ma kienx jagħmel commercial sense li tibni dan. 

L-INĠ. PETER GRIMA:  Iva, xorta ma kienx jagħmel sens ekonomiku.

ONOR. BEPPE FENECH ADAMI:  Allura l-Enemalta, rightly so, ippruvat timmitiga s-sitwazzjoni tal-off spec billi nsistiet li x-shipments sussegwenti jkunu jew to spec jew with a lower sulphur content.  Naqblu?

L-INĠ. PETER GRIMA:  L-Enemalta stipulat li kull shipment minn Settembru ‘l quddiem irid ikun mill-inqas 0.7%, u li l-medja tul is-sena, inklużi l-off spec, irid jinżel għal 0.7% jew inqas, li kien ifisser li ħafna mix-shipments minn Settembru ‘l quddiem kellhom ikunu below 0.7% sulphur.   

ONOR. BEPPE FENECH ADAMI:  Allura meta ġejna għall-bottom line u għamilna l-matematika tal-flus, jirriżulta li l-Enemalta ħallset ...  L-Enemalta ħallset għal xi ħaġa, però kien hemm consignments li kienu ta’ kwalità inferjuri, imbagħad kien hemm consignments oħra fejn il-kwalità kienet superjuri; jiġifieri jien ħallast €1 u ngħatajt żejt li jiswa €1.10.  When you balance out, il-bilanċ kien favorevoli, newtrali jew kontra l-Enemalta?   

L-INĠ. PETER GRIMA:  Il-balance kienet effettivament newtrali.  Jekk l-average tas-sena kien 0.693%, kien prattikament newtrali, anzi kien hemm a slight positive gain.  Is-supplier, jekk għandu kuntratt li jgħid li jrid jissupplixxi żejt b’0.7% sulphur content, bl-ebda mod mhu se jissupplixxi żejt b’sulphur content ta’ 0.5%, allavolja huwa konformi mal-ispecifications wkoll, u dan għas-sempliċi raġuni li żejt b’0.5% sulphur content jiswa ħafna iktar minn żejt b’sulphur content ta’ 0.7%.   

ONOR. BEPPE FENECH ADAMI:  Kien hemm kunsinna li mhux ma kenitx to spec, l-Enemalta ndirizzata u, konsegwenza tal-mod kif indirizzata, l-ispiża tal-Enemalta ma żdieditx, anzi kienet slightly favourable.  Jiġifieri r-remedial action li ttieħdet mhux talli nnewtralizzat dak li kien ħażin, talli ġiet ħarira minn fuq.

L-INĠ. PETER GRIMA:  Iva, u l-fatt li kien hemm il-multa u anke l-kambjament tal-market situation, jiġifieri li ma kienx hemm dak ix-shortage tal-low sulphur fuel, minn Settembru 2011 ‘l quddiem ma kienx hemmx exceedance fuq sulphur content.

ONOR.  BEPPE FENECH ADAMI:  Mela nistgħu ngħidu li bottomline morna aħjar għax ġejna favorevoli, u ġejna $ 250,000 minn fuq minħabba l-multa.   

L-INĠ. PETER GRIMA:  Kif diġà għedt, il-multa kienet waħda punittiva.

ONOR. BEPPE FENECH ADAMI:  Imma l-bank account tal-Enemalta fl-aħħar ta’ din is-saga kien mar aħjar, u over that kien hemm $ 250,000.  Mela jien ngħid sew li ma stajt qatt infittex għal danni likwidati għax, mhux talli ma kienx hemm danni, talli telf in pounds, shillings and pence ma kienx hemm fl-Enemalta.  Allura hija loġika d-deċiżjoni tal-Enemalta li ma tistax tfittex għad-danni, għax id-danni – u hawnhekk jgħallmuni l-avukati u l-professuri – jridu jkunu reali.

L-INĠ. PETER GRIMA:  U fil-kuntratti ma kienx hemm pre-likwidazzjoni tad-danni, u allura, biex l-Enemalta tagħmel claim għal damages, riedet iġġib l-evidenza u kwantifikazzjoni tad-danni reali.

ONOR. BEPPE FENECH ADAMI:  In pounds, shillings and pence l-Enemalta ma kellhiex danni, fis-sens li ma setgħetx tgħid li konsegwenza ta’ din il-biċċa xogħol tilfet € 100,000 jew xi ammont ieħor, anzi marret minn fuq.

L-INĠ. PETER GRIMA:  Peress li l-average content kien taħt il-0.7%, l-Enemalta ma tilfitx flus u anke żammet within the limit tal-emissions legislations u n-National  Emissions Ceiling Directive.  Kif għedt diġà, taħt il-Large Combustion Plan Directive kien hemm a marginal non-exceedance li kien within id-direttiva.  

ONOR. BEPPE FENECH ADAMI:  U allura, kieku l-Enemalta fetħet kawża, ma kienx ikollha l-prova biex tgħid li, minħabba li rċeviet żejt “ħażin” mingħand is-supplier, tilfet € 100,000, jew € 1 miljun. 

L-INĠ. PETER GRIMA:  Naqbel miegħek.

ONOR. BEPPE FENECH ADAMI:  U tabqel miegħi wkoll li, f’dak li għandu x’jaqsam ma’ emissjonijiet f’termini ambjentali – għax il-bażi ta’ dawn ir-regolamenti hija biex inħarsu s-saħħa tan-nies u s-saħħa tal-ambjent b’mod ġenerali u holistiku – ma kienx hemm argument li wieħed jgħid li konsegwenza ta’ “hekk” ġejna esposti għal breach tar-regolamenti Ewropej, jew tal-konvenzjonijiet Ewropej, jew tal-Liġi Maltija.

L-INĠ. PETER GRIMA:  Fil-fatt, kieku kien hemm, dik kienet tkun waħda mill-evidenzi li stajna nippreżentaw bħala danni; imma attwalment irnexxielna bl-eżatt nikkonformaw mar-regoli kollha li kien hemm imposti fuqna. 

ONOR. BEPPE FENECH ADAMI:  Grazzi.

THE CHAIRMAN:  L-Onor. Debono.

ONOR. KRISTY DEBONO:  Sur Grima, sempliċement biex nara jekk iniex qed nifhem sew.  Jiġifieri jekk il-fuel ikollu sulphur content ta’ anqas minn 0.7%, normalment ikun aktar expensive, u rrilevanti minn x’irċeviet, Enemalta dejjem ħallset daqslikieku l-kunsinna kienet ta’ 0.7%.

L-INĠ. PETER GRIMA:  Iva, imma meta kien hemm kunsinni b’sulphur content ta’ inqas minn 0.7% biex ipattu għall-kunsinni b’sulphur content b’iktar minn 0.7%, ma ħallasna xejn iżjed.

THE CHAIRMAN:  L-Onor. Chris Agius.

ONOR. CHRIS AGIUS:  F’paġna 40 tad-dokumenti li għandna quddiemna, hemm lista ta’ shipments li daħlu bejn l-2010 u l-2011.  Shipment partikolari li daħal fl-2010 fuq il-bastiment “Torm Saone” m’hemmx is-sulphur content tiegħu mniżżel.  Qiegħed f’pożizzjoni tgħidilna x’inhi r-raġuni li minn lista ta’ 40 shipment, dan huwa l-uniku wieħed li s-sulphur content tiegħu ma jidhirx?

L-INĠ. PETER GRIMA:  M’għandix idea; però, nista’ nfittex u nibgħat l-informazzjoni lill-Iskrivana.

THE CHAIRMAN:  Sur Grima, ma jidhirx li hawn aktar domandi għalik, għalhekk nirringrazzjak tal-ħidma u tar-risposti tiegħek, u nitolbok tillarga.
  
Qabel ma ngħaddu għax-xhud li jmiss, fuq suġġeriment tal-Iskrivana, se nagħmel riferenza għall-korrispondenza li rċevejna.   
 
· L-ewwel korrispondenza ġiet mibgħuta miċ-Chairman tal-Enemalta b’risposta għal talba li kienet għamlet l-Onor. Justyne Caruana fil-Laqgħa numru 24, li saret fit-18 ta’ Novembru 2013, u tgħid hekk:

 
“Hon. Chairman,

This is in response to Hon. Caruana’s request of  28 October 2013, as communicated to Enemalta by the Clerk Assistant to the House via an email dated 29 October 2013.

... While the Corporation’s response covers meticulously the said query, such response contains information which is commercially sensitive.  Publication of same is deemed to be potentially harmful to the interest of Enemalta.  As such, while the Corporation is furnishing the Hon. Members of the Committee with the requested information and the reasons for Enemalta action during the various procurement instances, it is being proposed as such information and reasons may remain in camera.

Dr. Charles Mangion 
Chairman”.

Jien n’għandix diffikultà ngħid hawnhekk li jien qrajt dan l-inkartament, u ma jidher li hemm xejn li huwa commercially sensitive: però dik hija xi ħaġa li niddiskutu fi  stadju ieħor.

· It-tieni komunikazzjoni hija mibgħuta mis-Sur Louis Giordimaina, Chief Executive Officer tal-Korporazzjoni Enemalta, u tgħid hekk:

“Dear Chairman

This communication is in response to the request made by the Hon. Fenech Adami on 13 November 2013, and communicated to Enemalta by the Clerk Assistant via email on 14 November 2013.  

On the occasion, Hon. Fenech Adami requested:

“Workings ta’ kemm isarraf fi flus l-ammont ta’ fuel inqas li ntuża mill-Power Station fl-ewwel tliet xhur tal-2013, meta kkomparat mal-ewwel tliet xhur tal-2012 (fuq talba tal-Onor. Jason Azzopardi u l-Onor. Owen Bonnici).”   

It is pertinent to note that such information has already been supplied by the Corporation in answer to Parliamentary Question 649 posed by Hon. Toni Bezzina on 25 April 2013.  At the time, it was explained how HFO consumption during Quarter 1 of 2012 amounted to 137,338 metric tonnes, reducing to 108,095 metric tonnes in Quarter 1 of 2013.   

At the rate of Eur 517 per metric tonne, this results in financial savings of Eur 15,118.631.

Louis Giordimaina
Chief Executive Officer and Director”.
 
Peress li din it-talba għamiltha jien, irrid ngħid li bi € 15,100,000 u fuqhom iffrankati fi quarter, f’sena jiġu jammontaw għal € 60,474,000, li jfissru savings ta’ € 1,200,000 kull ġimgħa.  U allura kellna raġun meta l-aħħar darba staqsejtu dwar dan. 

· Komunikazzjoni oħra wkoll ġejja mingħand is-Sur Louis Giordimaina, Chief Executive Officer tal-Korporazzjoni Enemalta u li tinkludi l-audited accounts tal-Malta Oil Bunkering Company (MOBC) bejn l-2003 u l-2010, b’risposta għal talba li kien għamel l-Onor. Owen Bonnici f’Laqgħa 24 tat-18 ta’ Novembru 2013.  Din il-korrispondenza tgħid hekk:

“Dear Chairman, 

This communication is in response to the request made by the Hon. Fenech Adami on 13 November 2013 and communicated to Enemalta by the Clerk Assistant to the House via email on 14 November 2013.

On the occasion, Hon. Fenech Adami requested “Informazzjoni sena b’sena tas-sitwazzjoni finanzjarja tal-Mediterranean Oil Bunkering Corporation (MOBC) mill-2003 sal-lum, u jagħti informazzjoni dwar meta l-MOBC ma baqgħetx tirreġistra profitt, u x’kienu l-fatturi li wasslu għal dan.”

Enclosed please find:

· MOBC audited accounts from 2003, 2004, 2005, 2006, 2007, 2008, 2009, 2010.

· MOBC draft accounts for 2011 and 2012.  Audited accounts are not available for these years due to the Stop Notice issued by MEPA, rendering the company non-operational.

Whilst a perusal of the submitted documents will give the reader an indication as to the financial performance of the Company, in view of the fact that this subject matter is currently under investigation, it is believed to be prudent on the part of the undersigned not to comment in this regard.

I trust the above satisfy Hon. Fenech Adami’s request, and remain at the Committee’s disposal for any eventual clarification / further information that may be requested.

Louis Giordimaina 
Chief Executive Officer and Director”. 

· L-aħħar korrispondenza ġejja mingħand l-Inġinier Allan Micallef b’risposta għal talba li kienet għamlet l-Onor. Justyne Caruana f’Laqgħa numru 24 tat-18 ta’ Novembru 2013.

Ngħaddu issa sabiex insejħu x-xhud li jmiss, li hija s-Sinj. Pauline Millo.

Is-Sinj. Pauline Millo daħlet fil-Kamra tal-Kumitat.

THE CHAIRMAN:  It-talba li hawn mill-media sabiex jieħdu ritratti u filmati tal-ewwel ftit minuti tal-laqgħa hija milqugħa, u nitlobhom ikunu fil-qosor.

Sinj. Millo se tagħtik il-ġurament Ms. Brincat.

IS-SINJ. PAULINE MILLO:  Jiena, Pauline Millo, naħlef li ngħid is-sewwa, is-sewwa kollha u xejn ħlief is-sewwa.  Hekk Alla jgħinni.     

THE CHAIRMAN:  Sinj. Millo, għall-formalità ninfurmak, kif għamilt ma’ kull xhud, li għandek kull dritt ma tweġibx domandi li jistgħu jinkriminawk u li l-proceedings qegħdin ikunu streamed live fuq l-Internet.    

Bejn l-2008 u l-2011, il-perijodu kopert mir-rapport tal-Awditur Ġenerali, x’kariga kont tokkupa fl-Enemalta?

IS-SINJ. PAULINE MILLO:  Jien kont non-executive member tal-Board of Directors bejn Marzu 2011 u April 2013.

THE CHAIRMAN:  Kont fir-Risk Management Committee (RMC)?

IS-SINJ. PAULINE MILLO:  Iva, bejn Awwissu 2011 sa April 2013.   

THE CHAIRMAN:  F’paragrafu 4.7.1 li hemm f’paġna 299 tar-rapport tal-Awditur, jingħad hekk: 

“It is of the considered opinion that a comprehensive policy governing hedging at a Corporation such as Enemalta should include among others the following components: ...

– u hawn ħames components, li minnhom paragrafu (c) jgħid hekk: 

“A mechanism delineating levels of tolerable risk, which would effectively establish what variations (between hedging targets set and market fluctuations) are considered acceptable, and others that trigger corresponding corrective measures, in effect indicating the Corporation’s risk appetite;”.

Kif tiddefenixxi r-risk appetite tal-Enemalta?  Risk averse?  Kif tinterpretah inti?

IS-SINJ. PAULINE MILLO:  L-approach kienet dejjem prudent kemm jista’ jkun, jiġifieri fl-opinjoni tiegħi kien risk averse.  Ma kienx każ ta’ speculation, imma każ ta’ hedging.   

THE CHAIRMAN:  Meta kont fuq l-RMC, min kien iċ-Chairman tiegħu?

IS-SINJ. PAULINE MILLO:  Fil-bidu kien William Spiteri Bailey, mbagħad wara Louis Giordimaina.

THE CHAIRMAN:  Meta naqra dan il-paragrafu fir-rapport tal-Awditur, donnu wieħed jifhem li ma kienx hemm policy li fuqha kien qed jopera l-RMC, qisu kien hemm vacuum – għalkemm forsi din mhijiex il-kelma eżatta.  Inti x’inhi l-fehma tiegħek?   

IS-SINJ. PAULINE MILLO:  Meta jien dħalt fl-RMC mill-ewwel kien spjegat lilna x’kien mistenni minna, jiġifieri nħoss li kien hemm ...

THE CHAIRMAN:  Spjegat minn min?

IS-SINJ. PAULINE MILLO:  Miċ-Chairman u mill-andament  ta’ ...  Meta jien dħalt fl-RMC, dan kien diġà jeżisti, jiġifieri it was a continuation, u allura mill-minuti li kienu juru l-andament tal-meetings, wieħed kien ikun jaf x’għandu jagħmel u x’kienet il-mira tal-hedging.  Jiġifieri, jien nista’ ngħid li ma ħassejtnix li ma kienx hemm policy, jew li ma kontx naf eżatt x’se nagħmel, jew li ma kontx naf għalfejn kont qiegħda hemm.   

THE CHAIRMAN:  Jekk inħarsu lejn l-ewwel sentenza ta’ paragrafu 4.6.35 li hemm f’paġna 297 tar-rapport, naraw li tgħid hekk:

“The second concern emerging in this regard relates to 2010, in which case Enemalta was effectively over-hedged.”

Jekk imbagħad immorru fuq l-aħħar sentenza tal-istess paragrafu, insibu li qed jingħad hekk:

“Again, NAO’s concern in this respect is that the Corporation’s over-hedging of its requirements bears no consistency with its stated risk-averse approach.”

Tista’, jekk jogħġbok, tispjegali ftit?  L-approach huwa stated li huwa risk averse,  jiġifieri prudenti; però hemm xi ħaġa li donnu l-NAO qed iħoss li mhux qed jaqbel li hemm risk averse approach, li hija l-over-hedging.  Tista’ tagħtina l-fehma tiegħek fuq dan l-istatement?

IS-SINJ. PAULINE MILLO:  L-ewwel nett, ma nistax ngħid għax fl-2010 ma kontx hemmhekk.  Però, mhux għax ma kontx hemmhekk biss għax dak iż-żmien li kont hemmhekk konna nħarsu b’lura,  imma jekk ma narax il-figuri ma nkunx nista’ nifhem eżatt x’qed jgħid b’”over-hedging”, għax il-hedging dejjem kien ikun ippjanat, jiġifieri kont tkun taf ir-requirements tal-currency li għadhom not fulfilled, u fiż-żmien li kont hemm jiena konna noqogħdu attenti ħafna li ma jsirx hedging ta’ żejt jew ta’ currency iktar milli jkollha bżonn l-Enemalta.   

THE CHAIRMAN:  Trid tagħmel xi kummenti partikolari oħrajn mil-lat tiegħek dwar ir-rapport?   

IS-SINJ. PAULINE MILLO:  Li rrid ngħid dwar ċerti kummenti – għalkemm jista’ jkun li mhumiex diretti għal dak iż-żmien li kont fl-RMC jien – huwa li, meta tagħmel hedging you are trading, u wara li jgħaddi ż-żmien, with hindsight, kulħadd ikun jaf x’missu għamel u m’għamilx.  Waqt li tkun għaddej, timmoniterja b’mod regolari u tieħu l-informazzjoni mingħand l-esperti ħalli tipprova tieħu l-aħjar deċiżjoni għall-Enemalta ...  Wara jista’ jkun li tgħid li stajt tagħmel performance aħjar.  Jiġifieri jiena nħoss li minn dak il-lat kien ftit unfair; ovvjament qed nitkellem għaż-żmien li kont hemmhekk jien.

THE CHAIRMAN:  Jekk qed nifhem sew, inti qed tgħid li wara kulħadd bravu.

IS-SINJ. PAULINE MILLO:  Naturalment.  Jekk lili turini tabella fejn ikun niżel il-prezz u tistaqsini għalfejn ma xtrajtx f’dak il-perijodu, inħares lejn il-minuti u nara x’kienet ir-raġuni.  Jista’ jkun li l-esperti kienu jkunu qed jgħidulna li qed jantiċipaw li se jiġu bil-kuntrarju.  Dawn huma affarijiet li ġraw.  Fil-każ ta’ chapter 4, fejn jirrigwarda l-RMC, dak biss li xtaqt ngħid.

THE CHAIRMAN:  Inti għamilt sentejn neqsin ftit xhur fl-RMC.  Kif tiddeskrivi l-ħidma tal-Kumitat matul dan il-perijodu?  Kienet ħidma ta’ sodisfazzjon?

IS-SINJ. PAULINE MILLO:  Min-naħa tiegħi, sodisfatta.

THE CHAIRMAN:  Għaliex?

IS-SINJ. PAULINE MILLO:  Għax konna nkunu ppreparati.  

THE CHAIRMAN:  U r-riżultati?

IS-SINJ. PAULINE MILLO:  Sodisfatta bihom għax ilħaqna l-għan tagħna.

THE CHAIRMAN:  U x’kien dan l-għan?

IS-SINJ. PAULINE MILLO:  Li tipprova you mitigate the risks għax ma tafx x’se jiġri fil-futur, u kemm jista’ jkun tipprova minħabba li tkun qed timmoniterja kontinwament, u meta ma tkunx qed timmoniterja, tkun issettjajt targets li n-nies li jkunu qegħdin kuljum jaħdmu ġol-uffiċċini ikunu jafu bihom ...  Kważi kważi, fiż-żmien tiegħi kien ikun hemm kummenti bħal “ma tafux li mhux se jinżel b’dan il-prezz!”  Imma aħna xorta konna nagħmlu l-order biex, just in case jiġri xi ħaġa, nkunu ħadna l-opportunità.  Iva, nista’ ngħid li sodisfatta bil-ħidma tal-Kumitat, and that I have no regrets.  Jien naħseb li morna tajjeb f’dan il-perijodu.   

THE CHAIRMAN:  Kellkom indħil li mhux suppost?

IS-SINJ. PAULINE MILLO:  Jien żgur li qatt ma kelli.    

THE CHAIRMAN:  L-Onor. Agius.
ONOR. CHRIS AGIUS:  Sinj. Millo, inti għedtilna li għamilt kważi sentejn fl-RMC.  Xi kemm-il darba ltqajtu f’dak il-perijodu?

IS-SINJ. PAULINE MILLO:  L-ewwel meeting li attendejt jien kien il-meeting numru 43, u l-aħħar wieħed li attendejt kien il-meeting numru 53, jiġifieri kien hemm 11 meetings.  Però, apparti hekk, kien ikun hemm e-mails għaddejjin meta jkun hemm xi changes, plus li jkun hemm orders li jkunu qegħdin in place in case jiġri xi ħaġa drastika fil-market biex nilħqu dip.  Kienet tkun qisha l-focus tagħna.  

ONOR. CHRIS AGIUS:  F’dawn il-11-il laqgħa, tista’ tgħidilna kemm-il darba għamiltu hedging?

IS-SINJ. PAULINE MILLO:  Bl-amment ma nafx ngħidlek, imma f’kull laqgħa konna nagħmlu l-orders jew inbiddlu l-orders ta’ qabel.   

ONOR. CHRIS AGIUS:  U għal kemm-il perijodu kontu tintrabtu?

IS-SINJ. PAULINE MILLO:  Għal perijodi varji.  Fl-istess meeting, wara li nkunu qrajna aħna individwalment, smajna x’jgħidu l-esperti u rajna x’inhu jiġri fil-markets, konna nagħmlu, pereżempju, erba’ orders żejt u tliet orders currency, jiġifieri nissettjaw it-targets.  Imbagħad, until the next meeting, jista’ jkun li dawn kienu jintlaħqu u jista’ jkun li ma jintlaħqux; sadanittant inkunu qed nimmoniterjaw x’qed jiġri.  Jekk l-andament imur bil-kuntrarju ta’ li konna qegħdin nantiċipaw aħna, jista’ jkun ngħaddu l-e-mails lil xulxin biex inbiddlu t-targets; jekk jibdew neżlin il-prezzijiet u nkunu qed nilħqu t-targets, kien ikun achievement plus li ġieli nippruvaw inbiddlu l-orders biex nilħqu at a lower price.  Jiġifieri, ma konniex niltaqgħu darba f’xahar jew f’xahar u nofs, imbagħad ma nħarsu lejn xejn iktar.  Kien ikun hemm korrispondenza għaddejja.   

THE CHAIRMAN:  Grazzi ħafna, Sinj. Millo.  Tista’ tirtira.   

Insejħu issa x-xhud li jmiss li huwa s-Sur Silvio Vella.  

Is-Sur Silvio Vella daħal fil-Kamra tal-Kumitat.

THE CHAIRMAN:  Sur Vella, l-ewwel nett nibda biex ngħidlek li għandek id-dritt ma tweġibx għal xi domandi li b’xi mod jistgħu jinkriminawk, u kun af li l-proceedings qed ikun streamed live fuq l-Internet.  Issa se tingħata l-ġurament.

IS-SUR SILVIO VELLA:  Jiena, Silvio Vella, naħlef li ngħid is-sewwa, is-sewwa kollha u xejn ħlief is-sewwa.  Hekk Alla jgħinni.

THE CHAIRMAN:   Sur Vella, bejn l-2008 u l-2011, li huwa l-perijodu kopert minn dan ir-rapport, x’kariga jew karigi kellek fl-Enemalta?

IS-SUR SILVIO VELLA: L-irwol tiegħi kien ta’ Central Bank of Malta (CBM) representative fuq l-RMC, speċifikament biex nagħti parir fuq Forex euro/dollar.

THE CHAIRMAN:  U bejn l-2008 u l-2012 kont qed tkopri dan l-irwol?   

IS-SUR SILVIO VELLA:  Iva.

THE CHAIRMAN:  Tista’ tgħidilna l-perijodu?

IS-SUR SILVIO VELLA:  Bejn t-tieni nofs tas-sena 2005 u bqajt sejjer sa Mejju 2013, kważi tmien snin.   

THE CHAIRMAN:  U dejjem fil-kapaċità tiegħek ta’ rappreżentant tas-CBM bħala advisor lill-RMC.

IS-SUR SILVIO VELLA:  Dejjem fir-rigward tal-euro/dollar biss.

THE CHAIRMAN:  X’inhi l-professjoni tiegħek?

IS-SUR SILVIO VELLA:  Jien gradwat fl-ekonomija.  Mill-2001 ħdimt fl-area markets operations tal-Bank, jiġifieri investments.  Imbagħad, f’Marzu 2001, bdejt bħala markets analyst fid-dealing room tal-Bank, fejn allura kelli ċans nesperjenza markets first hand, which is important to take a feel of the markets.  Eventwalment, id-desk tiegħi sar an office li huwa l-markets analysis.  Imbagħad, some two years ago, I was appointed li naħdem f’risk management fl-istess Markets Operations Directorate.  Aktar qabel kont Economic Analyst Research Officer fl-Economics Department tal-Bank.   

THE CHAIRMAN:  Allura inti rajtu jitwieled l-RMC? 

IS-SUR SILVIO VELLA:  Qabli kien hemm persuna oħra mis-CBM li kienet tattendi, però mbagħad kienet irriżenjat mill-Bank.

THE CHAIRMAN:  Kemm qabel l-2005 beda l-RMC?

IS-SUR SILVIO VELLA:  Kemm qabel ma nafx ngħidlek eżattament.

THE CHAIRMAN:  Wara li spiċċajt inti f’Mejju 2013, is-CBM għandu rappreżentant ieħor?

IS-SUR SILVIO VELLA:  There is an employee of the Bank, però ma naħsibx li huwa CBM representative. 

THE CHAIRMAN:  Jiġifieri qiegħed fil-kapaċità personali tiegħu?

IS-SUR SILVIO VELLA:  Jiena hekk naħseb.

ONOR. KRISTY DEBONO:  Kien issemma Sandro DeMarco mis-CBM.  Jiġifieri dak mhuwiex ir-replacement tiegħek?

IS-SUR SILVIO VELLA:  Ma naħsibx li hu replacement eżatt.  Skont l-ittra li kienu bagħtu lili f’Mejju li għadda, kienu fiha rringrazzjawni għas-servizz li tajt, u qaluli wkoll li l-RMC u l-Kumitat l-ieħor ma baqgħux jeżistu u żviluppa kumitat ġdid.  

THE CHAIRMAN:  Jiġifieri bejn l-2005 u l-2013 inti kont tattendi kull RMC meeting.

IS-SUR SILVIO VELLA:  Iva, dak kien parti mix-xogħol tiegħi, għax jien kont nagħti advice fuq Forex li jinvolvi mhux biss li tattendi meetings u żżomm lill-Kumitat briefed b’developments u likely developments fil-Forex markets u tagħti rakkomandazzjonijiet għar-rigward ta’ xiri tad-dollaru, spot u forward għall-quarters li jkunu ġejjin ...  Fil-fatt, miegħi ġibt xi eżempji ta’ reports li jien kont nipprepara; ġibt ir-reports kollha li kienu saru fis-sena 2012 għall-meetings tal-2012.

THE CHAIRMAN:  Dawn huma għall-konsum tagħna biss jew jistgħu jkunu resi pubbliċi?  Irrid nagħmel distinzjoni bejn li jkunu fil-public domain jew li jibqgħu għall-konsum tal-Membri tal-Kumitat biss.  Ma nafx jekk hemmx affarijiet sensittivi, għalhekk qed nistaqsik.

IS-SUR SILVIO VELLA:  Jien kont nippreparahom għall-RMC u huma l-views tiegħi; għalkemm jien is-CBM representative, mhumiex il-views tas-CBM.   

THE CHAIRMAN:  Imma inti trid tgħidli jekk tħossx jew le li m’hemm xejn ħażin li jkunu għall-public consumption, għax inti taf x’fihom.

IS-SUR SILVIO VELLA:  Jien ippreparajthom għall-RMC.

THE CHAIRMAN:  Jiġifieri, fi ftit kliem qed tgħid biex inġibu l-awtorizzazzjoni tal-RMC.

IS-SUR SILVIO VELLA:  Eżattament, għax kont ippreżentajthom lilhom.   

THE CHAIRMAN:  Fiex jikkonsistu dawn id-dokumenti?

IS-SUR SILVIO VELLA:  Jien kont nipprepara report qabel kull meeting fejn essenzjalment ikun hemm dak li nkun se ngħid fil-Kumitat, u nispjega fil-qosor id-developments li jkunu saru between one meeting and another, kif ukoll id-developments li nara li hemm ċans li jsiru, biex imbagħad nagħti r-rakkomandazzjoni tiegħi għar-rigward tad-dollar purchases.  Kont nagħmel ukoll Executive Summary li kienet tkun part and parcel of the Minutes tal-Kumitat ukoll.  

Irrid ngħid ukoll li x-xogħol tiegħi ma kienx jinvolvi sempliċement il-meetings biss, għaliex ovvjament il-financial markets jevolvu l-ħin kollu, qegħdin jiżviluppaw, u biex tkun preżenti ħalli jkun hemm xi opportunità ta dollar purchase tagħmilha, ma tistax tillimita ruħek biss għal meetings fiżiċi.  Kieku lili qaluli li se jkolli l-commitment biss li nattendi meetings fiżiċi darba fil-ġimgħa, kont nipparalizza ruħi għaliex within a week and another ...  Pereżempju, ġurnata minnhom, tliet snin u nofs ilu f’xis-1:45 p.m., il-European Central Bank (ECB) kien qata’ l-interest rates, u l-markets kienu sorpriżi b’dik il-move.  Dak iż-żmien it-trend kienet li d-dollar kien qed jiddgħajjef, u sejjer  lejn il-$1.5 = €1. 

THE CHAIRMAN:  Meta kien dan?

IS-SUR SILVIO VELLA:  Around three and a half years ago.  

THE CHAIRMAN:  U tiftakar il-ħin u kollox.  Alla jbierek x’memorja.

IS-SUR SILVIO VELLA:  Issa ngħidlek għal xiex.  Qed insemmi dan biex nagħti eżempju li mhux kemm isiru physical meetings li jgħodd, imma kemm jittieħdu deċiżjonijiet tajba fil-mument adattat.  Jiġifieri, dan ix-xogħol għalija kien dejjem 24 x 7, anke jekk kont inkun barra minn Malta għal holiday kont nikkomunika, l-aktar maċ-Chief Financial Officer (CFO) in kwestjoni, u huwa jkellem liċ-Chairman u lill-membri kollha.  Kont nibgħat diversi e-mails, għax l-irwol tiegħi kien ta’ adviser, u allura ridt nipperswadi bil-view tiegħi, jiġifieri jekk kont se nissuġġerixxi biex nixtru xi ħaġa, l-ewwel nett kont irrid nipprova nipperswadihom, u anke kont inħoss li, b’rispett lejn il-membri, mhux sempliċement ngħidilhom “ixtru hekk”, qisu tkellem l-oraklu, imma nipprova nagħti ...

THE CHAIRMAN:  Jien qed nifhem li x-xogħol tiegħek kien intimament marbut mal-kunċett ta’ hedging. 

IS-SUR SILVIO VELLA:  Hedging tal-currency.

THE CHAIRMAN:  Però xorta waħda hedging.  
IS-SUR SILVIO VELLA:  Nistgħu nsejħulu hekk fil-fatt.

THE CHAIRMAN:  U hawnhekk smajna fuq li smajna li hedging huwa to mitigate risk.   

IS-SUR SILVIO VELLA:  That’s it.

THE CHAIRMAN:  Nitolbok tmur fuq paragrafu 4.7.1 li hemm f’paġna 299 tar-rapport tal-Awditur – probabbilment tagħtina lecture inti fuq dan.  Sur Vella, ftit ilu inti wżajt il-frażi “24 x 7” en passant li lili laqtitni.

IS-SUR SILVIO VELLA:   Iva, importanti li tkun hekk.  Jekk, pereżempju, filgħaxija kont inkun qed nara l-markets jiffavorixxu, kont inċempel lis-CFO fejn nispjegalu, u l-għada filgħodu, jekk ikun il-każ, jitkellmu flimkien, and they place an order jew they change the order, għax ...

THE CHAIRMAN:  Ippermettili nagħmillek domanda.  Tidher entużjast ħafna, u jalla kulħadd kien bħalek.

ONOR. BEPPE FENECH ADAMI:  L-ewwel xhud li kellna li huwa looking forward biex jixhed!

THE CHAIRMAN:  Sinċerament qed nieħu pjaċir narak tixhed b’ċertu reqqa u b’ċertu entusjażmu, u tidher li x-xogħol tiegħek, minbarra li tafu sew, tħobbu wkoll.  Aktar kmieni fix-xhieda tiegħek inti wżajt il-frażi “24 x 7” u, jekk fhimtek, ikkorreġini jekk le, dan kien xogħol u huwa xogħol li jirrikjedi li anke bejn meeting u ieħor ...

IS-SUR SILVIO VELLA:  Trid tkun attent, and it should remain activated.  Infatti, jien kien ikolli ...

THE CHAIRMAN:  Jiġifieri, bejn meeting u ieħor, kollox kien ikun wieqaf, rieqed?   Mhux inti, imma qed ngħid għall-Kumitat.

IS-SUR SILVIO VELLA:  Assolutament li le.  Inkompli fuq l-eżempju li kont qed nagħti ta’ tliet snin u nofs ilu meta l-ECB kien qata’ l-interest rates, il-markets kienu sorpriżi b’dan, u l-euro/dollar rate kienet sejra lejn il-$ 1.5 u kien jidher li se tkompli tiddgħajjef.  Fis-2:30 p.m., meta beda jitkellem iċ-Chairman tal-ECB, rajt ir-rata, u pjuttost id-dollaru kien beda se jissaħħaħ, u allura kien hemm mistoqsija importanti li wieħed ried jagħmel: Is this a correction or a change in trend?  This was crucial għax, kieku kienet a correction, il-market imur ftit lura, imbagħad jibbawnsja bil-kbir u jaqbeż il-$1.50 jew il-$1.52.  Mentri, jekk kienet a change in trend ...  Jien bdejt nara indikazzjonijiet – għax inti tkun ħdimt hemmhekk u tkun tieħu interess – u ħassejt li kienet a change in trend.  Fil-fatt, kont kellimt lis-CFO u għedtlu li kont qed inħoss li kellna nieħdu l-okkażjoni għax id-dollaru kien għadu weak.  Hu kien ikkuntattja liċ-Chairman u lil kulħadd, u l-ewwel li għamilna kien li xtrajna b’$ 50 miljun, meta kienet kważi viċin il-$1.49.  Nofs siegħa wara erġajt ċempiltlu – issa s-CFO tal-Enemalta jkun qed isegwi r-Reuters, imma jien inkun qiegħed naqra between the lines – u xtrajna b’$ 50 miljun oħra.  Issa $ 100 miljun huwa kwart tad-dollar requirements ta’ sena.  Li kieku dak il-ħin għedna li l-ewwel irridu nagħmlu physical meeting, u forsi konna niltaqgħu fil-5:30 p.m, sa dak il-ħin minn $1.49 kienet niżlet għal kważi $1.46, jiġifieri kien ikollna l-unur li għamilna meeting, però konna nitilfu l-cost savings ta’ € 1.4 miljun.  Fil-fatt, verament kienet a change in trend, u t-trend baqgħet sejra hekk, id-dollaru ssaħħaħ over the months li ġew wara sal-livell ta’ $ 1.2, jiġifieri €1 = $ 1.2.  Jiġifieri, thank God, li hawnhekk wieħed induna li kienet a change in trend.  Għalhekk, ftakart id-dati u kollox għax kienet instance li bqajt niftakar.  U bħal dawn, forsi mhux fuq livelli daqshekk pronounced, kien hemm ħafna aktar.  Jien hawnhekk għandi diversi e-mails li kont nikteb, ħafna drabi wara li nkun iddiskutejt fuq it-telefon mas-CFO, fejn kont nirreferi għad-diskussjoni u kont nagħmel is-suġġerimenti tiegħi.  Dawn l-e-mails imbagħad used to trigger a string of other e-mails mill-membri l-oħrajn.  Nista’ ngħid li dejjem kienu jirrispettaw dak li kont ngħidilhom, u ħafna drabi qagħdu fuq li nkun għedtilhom jiena.  Ġieli kien hemm okkażjonijiet fejn ma setgħux, għax il-limiti mal-banek ikunu ntlaħqu, għaliex hemm limitu ...  

THE CHAIRMAN:  Issib diffikultà jekk turina dawn l-e-mails?

IS-SUR SILVIO VELLA:  Lanqas xejn.  Dawn m’humiex l-e-mails kollha, imma huma biss ftit, għaliex għandi kwantità.  Pereżempju, l-ewwel waħda li għandi hawn kont bgħattha fil-5 ta’ Diċembru filgħodu liċ-Chairman tal-Enemalta fejn qed ngħid hekk: “Dear Chairman and Members,  As discussed with Antoine and Janice earlier today, I would like to share the following views:”  L-ewwel tajt il-views tiegħi dwar id-developments tal-markets u kif kont qed nara li kienu sejrin, imbagħad ngħidlu: “Hence, given that we have managed to fill important USD purchasing orders, I feel  we can afford to risk a little bit more and revise the ‘10% Cal 2013 at 1.3150 level’ to  1.3340.  I suggest we keep the 20% Cal 2013 at 1.3490 in place.”

Dan ix-xogħol tal-markets is not for the fainthearted; però, fl-istess ħin, you cannot be hard headed.

ONOR. BEPPE FENECH ADAMI:  Naturalment min iħares lura għandu vantaġġ,  però meta qed nitkellmu fuq sitwazzjoni so volatile, kemm huwa ġust li xi ħadd jagħmel analiżi with the benefit of hindsight?  F’dan it-tibdil bil-minuta, the benefit of hindsight is a big benefit.

IS-SUR SILVIO VELLA:  Fil-Forex in partikolari, huwa dejjem highly unpredictable; fil-fatt, hemm kalkolu li jgħidlek li over 70% tal-predictions internazzjonali li jsiru ma jseħħux, fis-sens ...  Issa, rrid ngħid li f’dan il-perijodu li qed nitkellem fuqu konna għaddejjin minn an international financial crisis of unprecedented proportions.  

ONOR. BEPPE FENECH ADAMI:  Jiġifieri, jekk illum ikollok tħares lejn rapport kwalunkwe li jagħmel analiżi fuq id-deċiżjoni li għamilt inti u l-RMC dak iż-żmien, ikollok a mega benefit.  Kieku kellha ssir kritika għal deċiżjonijiet li ttieħdu, kif tirrispondi għaliha?  Għax fir-rapport tal-Awditur, għalkemm forsi mhux b’mod aċċentwat daqs setturi oħra, hemm daqsxejn ta’ tbeżbiż tal-widnejn dwar dan. 

IS-SUR SILVIO VELLA:  Jien fuq il-Forex, ir-rapport kien pjuttost pożittiv.  Pereżempju, f’dawk it-tliet snin instab li kien hemm cost savings ta’ €18.6 miljun.

ONOR. BEPPE FENECH ADAMI:  Jiġifieri fejn jidħol Forex, inti ma sibt xejn negattiv fir-rapport tal-Awditur?  

IS-SUR SILVIO VELLA:  All in all, meta qrajtu ...  Pereżempju, rrefera lejn ir-rapporti tiegħi u kkwotali minn rapport minnhom, voldieri, by and large, jien inħoss li fuq Forex kien quite positive.

ONOR. BEPPE FENECH ADAMI:  Għaddejtu mit-testijiet kollha.  Bħala membru tal-RMC, kemm-il ministru lħaqt?

IS-SUR SILVIO VELLA:  L-ewwel Ministru tal-Finanzi – qed nitkellem fuq l-2005 –   kien il-Prim Ministru nnifsu, Dr. Lawrence Gonzi.  Imbagħad, jidhirli li l-Enemalta kienet għaddiet f’idejn il-Ministeru ta’ Dr. Austin Gatt; imbagħad fl-aħħar kien hemm il-Ministru Tonio Fenech.  Jidhirli li dawk kienu l-Ministri, però jien ovvjament ma kelli ebda link u xejn magħhom.

ONOR BEPPE FENECH ADAMI:  U ma kellek ebda link għax irrifjutajt xi talba għal link, jew għax qatt ma kellek talba?   

IS-SUR SILVIO VELLA:  Jien dejjem ressaqt il-views tiegħi.

ONOR. BEPPE FENECH ADAMI:  Imma qatt kellek indħil?  Qatt indaħallek, pereżempju, Lawrence Gonzi jew Austin Gatt  jew Tonio Fenech fil-ħidma tiegħek?

IS-SUR SILVIO VELLA:  Assolutament le.

ONOR. BEPPE FENECH ADAMI:  Taf jekk kienx hemm indħil minn xi ħadd minn dawn l-ex-Ministri lil xi membri oħra tal-RMC?

IS-SUR SILVIO VELLA:  Jien ma nafx li kien hemm xi indħil.  

ONOR. BEPPE FENECH ADAMI:  Inti taf li fir-rapport hemm riferenza għal e-mail partikolari li kien bagħat il-Ministru Gatt fl-2009 li tirrigwarda l-RMC.

IS-SUR SILVIO VELLA:  Imma dik fuq il-hedging taż-żejt kienet. 

ONOR. BEPPE FENECH ADAMI:  Iva, però inti kont membru tal-RMC, u kont tkun preżenti.  Għandek opinjoni fuq dik l-e-mail, jekk jogħġbok?

IS-SUR SILVIO VELLA:  F’liema sens?

ONOR. BEPPE FENECH ADAMI:  L-Awditur, fir-rapport tiegħu, jagħmel riferenza għal dik l-e-mail u juża kliem bħal “undue political interference”.  Issa jien qed nistaqsik jekk, fl-opinjoni tiegħek, ħassejtx li kien hemm interference, jekk kenitx political u jekk kenitx undue. 

IS-SUR SILVIO VELLA:  Fil-role tiegħi bħala adviser ma kkonċernatnix as such; iċ-Chairman kien għaddieli kopja bħalma kien għadda lil kulħadd, però ma kkonċernatnix as such. 
 
ONOR. BEPPE FENECH ADAMI:  Jiġifieri inti ma ħassejtx li kienet political interference.

IS-SUR SILVIO VELLA:  Għalija bħala Forex ma kienet xejn minn dan kollu.  Jien bqajt nagħti l-aħjar li stajt.

ONOR. BEPPE FENECH ADAMI:  U bħala membru ‘il hinn mill-Forex?

IS-SUR SILVIO VELLA:  Ir-remit tiegħi kien fuq Forex, u jien kont niffoka fuqu biss, għax kienet diġà xi ħaġa wiesgħa ħafna.  Kont ngħid li dak kien l-irwol tiegħi, u xtaqt nagħmlu to the best of my ability.

ONOR. BEPPE FENECH ADAMI:  Thank you.

THE CHAIRMAN:  Sur Vella, tista’ tmur fuq paragrafu 4.7.1 li hemm f’paġna 299 tar-rapport?  Inti spjegajt u wrejt f’dettall kbir ...  Minn dawn l-e-mails li għaddejtilna, jidher li inti kont tiġbed l-attenzjoni u kont qed tara x’kien qed jiġri fil-Greċja meta ħabbret li se tixtri lura d-dejn b’ċerti kundizzjonijiet, x’qed jiġri fi Spanja meta kienet qed tagħmel talba għall-assistenza għar-recapitalisation, x’qed jiġri bejn il-US Treasuries u l-German Bonds, il-Fiscal Cliff Negotiations ġewwa l-Amerka, is-sell-off tal-iSwiss Francs, eċċ.  Jiġifieri dawn l-e-mails fihom dettall tremend hawnhekk; però, dan ix- xogħol kollu ma kienx qed isir waqt il-laqgħa tal-Kumitat, imma kien qed isir bejn laqgħa tal-Kumitat u oħra.   

IS-SUR SILVIO VELLA:  Eżattament.

THE CHAIRMAN:  Issa, f’paragrafu 4.7.1, l-NAO qed jgħid li għandu jkun hemm “a framework governing the regulation of meetings of the RMC, along with an operating mechanism that is to come into effect during periods of inactivity”.  Imma, minn dak li qed tispjega inti u d-dettall li qed tidħol fih, ma tantx jidher li kien hemm lull.

IS-SUR SILVIO VELLA:  Jien ovvjament qed nitkellem fil-każ tal-Forex.  Illum il-ġurnata, fl-era tat-teknoloġija, huwa importanti li jsiru ċerti meetings fiżiċi għax tajjeb li n-nies jikkoordinaw, and it enhances ...

THE CHAIRMAN:  But it’s not the be all and end all.

IS-SUR SILVIO VELLA:  Of course not.  Illum il-ġurnata, bid-developments li qed isiru fil-markets in partikolari, b’telefonata, b’e-mail eċċ, se tasal iżjed biex deċiżjonijiet jittieħdu aktar malajr, u għalhekk inti aktar se tkun hemmhekk fil-mument opportun.  Otherwise titlef l-opportunità.    

THE CHAIRMAN:  Sur Vella, tista’ jekk jogħġbok tħares ftit lejn il-paragrafu ta’ wara, jiġifieri paragrafu (b), u tgħidilna x’inhuma l-kummenti tiegħek fuq id-dikjarazzjonijiet li hemm dwar governance and accountability, as far as you and RMC are concerned?   To be fair, hawnhekk qed nitkellmu fuq mod ġenerali.  Jiġifieri kien hemm attitudni ta’ free-for-all jew laissez-faire?  Milli qed nara mill-e-mails li għaddejtilna, u mill-mod kif qed tixhed, ma tantx jidher li kien hemm din it-tip ta’ attitudni.

IS-SUR SILVIO VELLA:  Mhux talli hekk, talli speċjalment dawn l-aħħar sentejn, waqt il-meetings ġieli kienu jdaħħlu intervent through a teleconference ma’ banek barranin biex jagħtu l-view tagħhom għar-rigward ...

THE CHAIRMAN:  F’liema perijodu kien dan?

IS-SUR SILVIO VELLA:  Dak kien fl-aħħar sentejn li kont membru fl-RMC, jiġifieri aktar tard mill-perijodu li jkopri r-rapport.  Il-banek li kienu jixtru mingħandhom u li jiddiljaw magħhom ma nafx min huma għax dik ma kenitx l-area tiegħi, però kienu jagħmlu teleconferencing u jitkellem rappreżentant  ta’ bank “X” internazzjonali barrani u jagħti l-view tiegħu fuq kif jaħseb li sejjer id-dollar.   Qabel ma jagħmlu dan, inkun għedt il-view tiegħi jiena.  Ġieli konna naqblu preċiż, allavolja ma nkunux miftehmin, u ġieli kelli views differenti; però mbagħad we would clash and contrast ideas f’dak ir-rigward.  Jiġifieri dak huwa mod ukoll ta’ kif tista’ ssir forma ta’ governance, fis-sens li mhux sempliċement għax Silvio Vella qalilna hekk, allura jsir hekk, imma jkunu qegħdin jisimgħu views oħrajn fil-markets.  Naf ukoll li s-CFO, is-Sur Galea, isegwi wkoll d-development news internazzjonali finanzjarji għax fil-fatt, ġieli waqt diskussjonijiet kien jgħidli li kien ikun segwa ċertu avveniment li nkunu qed nitkellmu fuqu.

THE CHAIRMAN:  Imbagħad f’paragrafu (c), l-NAO qiegħed jirrakkomanda:

“A mechanism delineating levels of tolerable risk, which would effectively establish what variations (between hedging targets set and market fluctuations) are considered acceptable and others that trigger corresponding corrective measures, in effect indicating the Corporation’s risk appetite.”

Allura intom kontu toperaw in a vacuum, jiġifieri ma kienx hemm policy jew linji gwida? On the spur of the moment inti u dan il-Kumitat kontu tiddeċiedu x’kellkom tiddeċiedu?  Dan ir-rapport qed jgħid li donnu ma kienx hemm mekkaniżmu li jelenkaw x’inhuma l-livelli ta’ tolerable risk.  X’inhuma l-veduti tiegħek dwar dan l-istatement?

IS-SUR SILVIO VELLA:  Il-role tiegħi ma kenitx ta’ Risk Manager, u allura meta kont nagħti l-views u r-recommendations tiegħi ...  Waħda mill-affarijiet ta’ risk management li jien kont nuża kienet li normalment we don’t buy all the expected requirements f’daqqa, imma we buy in chunks so that, if the rate worsens, at least tkun xtrajt xi ħaġa; but if it improves ...

THE CHAIRMAN: Imma d-domanda tiegħi – u inti bniedem ta’ għarfien, kompetenza, esperjenza u tidher li s-suġġett altru milli tafu – hija jekk, mill-ottika tiegħek, kontx qed topera u tagħti pariri lil kumitat fejn għama kien qed imexxi għama ieħor?  Dan kien kumitat fejn ma kienx hemm policy u fejn ma konniex nafu safejn għandna naslu fir-risk taking tagħna, jew inkella kien hemm parametri?  Dan li nixtieqek tgħidli, l-opinjoni tiegħek frott l-esperjenza tiegħek.

IS-SUR SILVIO VELLA:  Parametri ta’ riskji kien hemm prattikament il-ħin kollu; it’s embedded fix-xogħol stess li nkunu qegħdin nagħmlu.

THE CHAIRMAN:  Meta tħares lejn is-snin li għamilt fil-Kumitat, kif tiddeskrivi r-risk taking tal-RMC?  A risk averse approach, or not?  

IS-SUR SILVIO VELLA:  Qed nitkellem dejjem mil-lat ta’ Forex.  Jien pjuttost kont inkun a little bit cautious, fis-sens li we were not an investment house, fis-sens li r-role tagħna ma kienx li hekk tiġik opportunità d-dollars li xtrajt tbigħhom u tagħmel dan it-tip ta’ transactions, imma kien li we buy the dollars bl-iskop speċifiku li mbagħad jitħallsu l-prodotti li tuża l-Korporazzjoni.  Jien kont inkun quite prudent, però kien hemm okkażjonijiet ukoll fejn kont qed nara li kien hemm ċans li jkollna d-dollar aktar favorevoli, u kont nħalli spazju għal hekk ukoll.

THE CHAIRMAN:  Grazzi ħafna.  L-Onor. Debono.

ONOR. KRISTY DEBONO:  Sur Vella, inti għandek esperjenza vasta f’dan il-qasam.  Xtaqt nistaqsik jekk inti ġejtx hand picked mill-Enemalta jew jekk kienx bagħtek il-Gvernatur.

IS-SUR SILVIO VELLA:  Meta tmien snin ilu, l-kollega tiegħi, li dak iż-żmien kien il-Head, irriżenja mill-Bank – illum irtira bl-età – kien staqsieni jekk kontx ippreparat nagħti dan it-tip ta’ servizz; però ħallieni fil-libertà, jiġifieri ma kenitx xi ħaġa mposta fuqi.  Jien kont  digà qed nagħmel xogħol f’dan is-sens, u aktar minn hekk, mad-dealing room tagħna tal-Bank, mal-Investments Office tagħna, u kont diġà ksibt ċerta esperjenza, u ħassejt li kelli naċċetta din ir-responsabilità. 

ONOR. KRISTY DEBONO:  Jiġifieri kont issuġġerit mill-kollega tiegħek tal-Bank Ċentrali.

IS-SUR SILVIO VELLA:  Mill-kap tiegħi u mill-Manager tal-Investments Office stess.  Naturalment, imbagħad, il-Governor jagħti n-no objection u l-awtorizazzjoni tiegħu, għax imbagħad ikun il-Bank li ddelegani.

ONOR. KRISTY DEBONO:  Imma l-ittra tar-ringrazzjament ntbagħtet lilek mingħand iċ-Chairman tal-Enemalta.

IS-SUR SILVIO VELLA:  Iva, dik l-ittra ntbagħtet lili, imbagħad jien għaddejtha lill-Bank.

ONOR. KRISTY DEBONO:  Sur Vella, inti għedt li, fit-tliet snin li qed ikopri r-rapport, with hindsight nistgħu ngħidu li kien hemm savings ta’ madwar €18.6 miljun.

IS-SUR SILVIO VELLA:  Hemmhekk mhux with hindsight, fis-sens li l-Enemalta ikollhom il-projections tagħhom li jien ma nkunx naf bihom u ma nkunx rajthom.  Fil-fatt, anke skont l-istess rapport tal-Awditur u kif ikkwotat ukoll fuq The Times on line – jien qrajt dan fir-rapport, imma l-ewwel li qrajtu kien fil-15 ta’ Lulju fuq The Times on line – għal dak il-perijodu kien hemm €0.7 miljun gain mil-lat ta’ żejt, “while corresponding Forex hedging activities resulted in a gain of approximately €18.6 million”.  Il-gazzetti kkwotawha €19 miljun profitt fuq iż-żejt, meta fir-realtà €18.6 miljun minnhom huma mill-Forex, u jien ma ngħidilhomx “profits” imma ngħidilhom “cost savings” biex inkunu teknikament korretti.
 
ONOR. KRISTY DEBONO:  Jiġifieri huwa ċar kemm l-irwol tiegħek huwa mportanti.   L-RMC bħalissa m’għandux rappreżentant tal-CBM li qiegħed jagħmel ix-xogħol li kont tagħmel int?

IS-SUR SILVIO VELLA:  Ħa ngħidlek kif qed naħseb jien, għax ma rċevejt l-ebda ċirkolari uffiċjali.  I understand li there is a person mis-CBM li safejn naf jien mhuwiex CBM representative; però din hija ħaġa li wieħed jista’ jistaqsiha lil ħaddieħor.  Jiena kont CBM representative.  Fil-fatt, meta rċevejt l-ittra li għandi nidher quddiem dan il-Kumitat, għaddejtha lill-immediate superior tiegħi li, min-naħa tiegħu, għaddiha lill-kapijiet tal-Bank u l-Gvernaturi u lid-Director General biex javżahom li jien kont se niġi hawnhekk.

ONOR. KRISTY DEBONO:  Grazzi ħafna.

THE CHAIRMAN:  Sur Vella, ma jidhirx li hawn aktar domandi, għalhekk nirringrazzjak u nawguralek il-ħidma t-tajba.  Well done, u jalla kull xhud ikun hekk! 

B’hekk smajna x-xhieda tal-membri kollha tal-Fuel Procurement Committee (FPC) u tal-RMC.  F’dan l-istadju, naħseb l-aħjar huwa li nagħmlu ftit ta’ time out u ma niftehmux data biex iż-żewġ naħat naraw liema mix-xhieda li fadal għandhom jitilgħu jixhdu.   

ONOR. OWEN BONNICI:  Hemm l-Inġinier Karl Camilleri li nixtiequ nerġgħu  nisimgħuh.  Issa nagħmlu abbokkamenti privatament ħalli norganizzaw ftit il-mod kif nimxu ‘l quddiem.

THE CHAIRMAN:  Tajjeb ħafna.  Għalissa dan il-Kumitat, kif ippresjedut minni, m’għandux data dwar meta se jerġa’ jiltaqa’ ħalli jkun hemm dawn l-abbokkamenti ta’ bejnietna.  Qed nitkellmu fuq a matter of days, jekk mhux il-ġimgħa d-dieħla, ta’ wara.  Jidher li hawn qbil li nimxu hekk.  Nirringrazzjakom u naġġorna l-Kumitat.

Fid-8.54 p.m., il-Kumitat aġġorna.

